
R E V I S TA  D E  P O L Í T I C A  R E X I O NA L  E U RO P E A            N U M .  9  /  S E T E M B RO  2 0 1 2

ULTR IA
U

LT
R

E
IA

9

Fondo Europeo de Desenvolvemento Rexional
“Unha maneira de facer Europa”
Fondo Social Europeo
“O FSE inviste no teu futuro”

UNIÓN EUROPEA

ENTREVISTA A XESÚS VÁZQUEZ ABAD / SANIDADE PÚBLICA DE ÚLTIMA XERACIÓN NO HOSPITAL DE LUGO / 

FORCAREI, A MAXIA DAS ESTRELAS NO CORAZÓN DE GALICIA / LOITA CONTRA A FRAUDE DOCUMENTAL

CIDADES AMABLES
INICIATIVAS PARA MELLORAR A CALIDADE DE VIDA NAS URBES





3

4  Actualidade
As actuacións cofinanciadas polo Feder e o Fondo So-
cial Europeo (FSE) mobilizaron 1.327,5 millóns de eu-
ros en Galicia entre os anos 2007 e 2011.

10  Entrevista a Xesús Vázquez Abad

O Conselleiro de Cultura, Educación e Ordenación Uni-

versitaria valora a contribución dos fondos europeos no 

reforzo do sistema educativo de Galicia. 

16 A Iniciativa Urbana achega cidades máis amables

Ferrol muda a faciana dos seus barrios históricos gra-

zas á contribución do Feder. Santiago, Lugo e A Coruña 

viven procesos similares.

24  Sanidade pública de última xeración

A apertura do Hospital Universitario de Lugo supón un 

importante avance na prestación de servizos sanitarios 

na provincia.

28  Unha nova dársena en Cabo de Cruz

Un elevado esforzo en investimento propicia un servizo 

moito tempo agardado no concello de Boiro e que be-

neficia a toda a ría de Arousa.

.

30  Un sendeiro singular

A rehabilitación do camiño da Pedra e da Auga, en Ri-

badumia e Meis exemplifica o traballo conxunto das 

Administracións en favor do medio.

32  A maxia das estrelas no corazón de Galicia

O Observatorio Astronómico de Forcarei aproveita a 

achega do Programa Leader para emprender unha idea 

de investigación e divulgación científica.

36  Un escaparate tecnolóxico para as empresas

O Centro Demostrador TIC préstalles servizo en Conxo 

a compañías innovadoras que precisan facer demostra-

cións dos seus produtos.

38  As vantaxes da coxeración

Un consorcio de entidades e empresas galegas e lusas 

desenvolve un programa europeo para mellorar a efi-

ciencia enerxética no sector servizos da Eurorrexión. 

41  Europa impulsa a e-factura en Galicia

Os fondos Feder contribúen ao desenvolvemento 

dunhas ferramentas que simplifican os procedementos 

administrativos e axilizan os pagamentos. 

44  Oceános de bits contra os tramposos

A tecnoloxía con denominación de orixe galega loita 

contra a fraude documental grazas ao Sétimo Progra-

ma Marco.

48  Informe

Resumo das conclusións dos segundos “Open Days” da 

Eurorrexión Galicia-Norte de Portugal levados a cabo o 

pasado mes de xullo.

50  Pais e nais de Europa

Altiero Spinelli, político italiano e forxador dunha idea 

federalista europea que co tempo alumou o Tratado de 

Maastricht.

SUMARIO

AS CIDADES GALEGAS MUDAN GRAZAS Á CONTRIBUCIÓN DA INICIATIVA URBANA E DOS FONDOS FEDER, 

CARTOS QUE SERVIRON TAMÉN PARA PÓR EN FUNCIONAMENTO O NOVO HOSPITAL UNIVERSITARIO DE 

LUGO, EMBLEMA DA PROVINCIA E EXEMPLO PARA NOVOS COMPLEXOS. OS FONDOS EUROPEOS CHEGAN 

ASÍ DE MANEIRA NÍTIDA AO CIDADÁN, PERO TAMÉN O FAN GRAZAS AO LABOR DOS INVESTIGADORES, 

COMO OS QUE DESDE GALICIA LOITAN CONTRA A FRAUDE DOCUMENTAL E PATENTAN NOVAS SOLUCIÓNS 

QUE COMEZAN A EXPORTARSE OU OS QUE INTERPRETAN OS SEGREDOS DO CEO EN FORCAREI



4

ACTUALIDADE

A Xunta de Galicia, a través da Consellería de Eco-
nomía e Industria, impulsa o emprendemento nos 
sectores innovadores como o relacionado coa bio-
tecnoloxía, co desenvolvemento do programa Bioem-
prende, liderado polo Instituto Galego de Promoción 
Económica, ao abeiro do Programa de Cooperación 
Transfronteiriza España-Portugal 2007/2013 (POC-
TEP), co apoio do Fondo Europeo de Desenvolvemen-
to Rexional (FEDER).

Bioemprende serviu para localizar máis de 70 opor-
tunidades de negocio no eido da biotecnoloxía, en 
ámbitos de actividade tan diversos como a vitivini-
cultura, as industrias cárnica e láctea, a biomasa fo-
restal, o tratamento e xestión de residuos ou a trans-
formación de produtos do mar, tanto en conservas 
coma en precociñados. O programa de cooperación 
transfronteiriza permitiu desenvolver unha análise do 
sector biotecnolóxico na eurorrexión e identificar os 
recursos biotecnolóxicos dispoñibles no territorio, ao 
tempo que se habilitou un observatorio transfronteiri-
zo de innovación en biotecnoloxía e un viveiro virtual 
de empresas para promover as spin-off  académicas 
e facilitar o desenvolvemento inicial destas iniciativas 
empresariais.

O emprendemento biotecnolóxico en Galicia e Nor-
te de Portugal recibe deste xeito un importante pulo 
mediante este programa que traballa nas diferentes 

O POCTEP axuda a localizar 70 
oportunidades de negocio no eido 
da biotecnoloxía na Eurorrexión

fases de creación ou desenvolvemento das empresas, 
dende a localización e maduración das ideas ata a 
consolidación e a proxección internacional das em-
presas. 

Bioemprende presentouse no decurso dun seminario 
desenvolvido en Braga para divulgar os resultados do 
POCTEP no que se destacou que máis de 250 em-
prendedores e empresas participaron nos obradoiros 
especializados en xestión de empresas biotecnolóxi-
cas, ao tempo que 35 bioemprendedores de Galicia 
e do Norte de Portugal recibían asesoramento para 
trasladar ao mercado as súas ideas, procedentes da 
investigación académica na maioría dos casos.

ACTUALIDADE

O Feder e o FSE mobilizaron en 
Galicia máis de 1.327 millóns de 
euros entre os anos 2007 e 2011

As actuacións cofinanciadas polo Fondo Europeo de 
Desenvolvemento Rexional (Feder) e o Fondo Social 
Europeo (FSE) mobilizaron 1.327,5 millóns de euros 
en Galicia entre os anos 2007 e 2011. Ademais, rexis-
tráronse nese período 22.159 axudas a empresas, 
mentres que un total de 410.154 persoas participa-
ron ou se beneficiaron de diversas accións. En concre-
to, dentro da execución do Programa Operativo Feder 
Galicia, o gasto total mobilizado ata o peche do exer-
cicio de 2011 ascendeu a 1.027,5 millóns de euros. 

Con cargo ao gasto referido foi posible o cofinancia-
mento no quinquenio 2007-2011 de máis de 8.300 
actuacións nos ámbitos da Investigación, Desenvolve-
mento e Innovación (I+D+i), Sociedade da Informa-
ción e Tecnoloxías da Información e da Comunicación 
(TIC). Nestas áreas, obtiveron subvencións no período 
de referencia 5.981 empresas, segundo informou o 
director xeral de Planificación e Fondos da Consellería 
de Facenda, Javier Rodríguez Seijo.

Pola súa banda, o Programa Operativo FSE Galicia 
presenta, entre as realizacións máis importantes do 
quinquenio de referencia, a participación dun total 
de 410.154 persoas en actuacións diversas, mentres 
que o número de empresas beneficiadas ascendeu a 
16.178. No período financiáronse accións de forma-

ción nas que participaron 54.218 persoas.

En total creáronse con axudas directas ao emprende-
mento 7.555 empresas e 19.410 persoas accederon 
a un contrato laboral, como consecuencia de seren 
beneficiadas por medidas activas de emprego. Des-
tas insercións laborais hai que destacar as de per-
soas desfavorecidas (305 inmigrantes, 746 persoas 
con discapacidade e 4.222 en risco de exclusión). Así 
mesmo, foron 34.153 os participantes en medidas 
de reforzo e apoio aos alumnos de educación secun-
daria, co obxecto de lograr que non deixen os seus 
estudos e que obteñan o título de graduado escolar.

Malia a actual situación de crise, a execución tanto do 
Programa Operativo do Feder coma do Fondo Social 
Europeo está a desenvolverse con regularidade, pero 
ademais o Goberno galego vén de aprobar un decreto 
que mellora o funcionamento da Comisión de Fon-
dos Comunitarios co obxectivo de asegurar a coor-
dinación e mais a complementariedade dos recursos 
estruturais e sectoriais para conseguir os obxectivos 
establecidos no Marco Estratéxico de Converxencia 
Económica de Galicia 2007-2013 nos respectivos 
programas operativos e nas disposicións que sexan 
de aplicación. Este organismo, que estará presidido 
polo director xeral de Planificación e Fondos da Con-
sellería de Facenda, Francisco Javier Rodríguez Seijo, 
ten como misión garantir que as intervencións dos 
fondos sexan coherentes coas actividades, políticas 
e prioridades da Unión Europea e complementarias 
con respecto doutros instrumentos financeiros da 
Xunta de Galicia.

Intercambios de turismo náutico

A conselleira de Facenda, Elena Muñoz Fonteriz, 
aposta pola política de cohesión e os fondos es-
truturais como instrumentos por excelencia da 
política de crecemento e do reequilibrio rexional 
e salienta que ambos teñen efectos no desenvol-
vemento e no crecemento; de maneira inmediata, 
polo seu carácter de continuidade e de seguridade 
na recepción de recursos; e a longo prazo, pola 
súa contribución ás reformas estruturais que pro-
pician o cambio de modelo produtivo.

A titular de Facenda deixou claras esas premisas 
durante a clausura en Santiago de Compostela do 
Comité de Seguimento do Programa Operativo do 
Fondo Social Europeo (FSE) Galicia 2007-2013 e 
subliñou que no presente período a comunidade 
recibirá ao redor de 938 millóns de euros de axu-
das comunitarias a través do FSE, dos que 358 se 
recibirán por medio de actuacións realizadas no 
marco do Programa Operativo FSE Galicia, xestio-
nado integramente por organismos colaboradores 
da Xunta de Galicia.

En Galicia o Fondo Social Europeo permitiu que 
no pasado ano 2011 fosen 132.022 persoas e 
4.598 empresas as que se beneficiaron das ac-
tuacións cofinanciadas por este fondo. Unha gran 
parte foron empregados que melloraron a súa si-
tuación laboral, grazas á asistencia a cursos de 
formación; ás axudas ao desemprego ou ao au-
toemprego; aos itinerarios de inserción laboral; e 
ás axudas á conciliación da vida familia e laboral 
entre outros.

Ademais, como consecuencia da participación nas 
actuacións do Fondo Social Europeo, no referido 
ao capítulo de inserción laboral, case 5.500 per-
soas accederon a un contrato de traballo.

Durante a súa intervención, Elena Muñoz Fonteriz 

Máis de 132.000 persoas beneficiáronse durante o ano pasado 

de actuacións financiadas polo FSE mentres o Feder se centra no 

ámbito da economía do coñecemento e da innovación empresarial 

avogou pola optimización da estratexia de cre-
cemento e o esforzo financeiro proporcionados 
polo FSE, acompañado dunha xestión eficaz que 
maximice os resultados. “É momento de redobrar 
esforzos, de adoptar máis compromisos e asumir 
maiores graos de responsabilidade”, apuntou. En 
definitiva, segundo explicou, “o Programa Opera-
tivo do FSE é un bo exemplo de como debemos 
actuar nunha administración pública responsable” 
por iso apostou por seguir afrontando xunto cos 
retos actuais outros novos derivados de mellores 
procedementos; e de obxectivos e resultados  máis 
precisos en relación co próximo marco orzamen-
tario. 

Tamén en Santiago se levou a cabo o Comité de 
Seguimento do Fondo Europeo de Desenvolvemen-
to Rexional (Feder), que contou coa presenza de re-
presentantes da Comisión Europea como o xefe de 
Unidade adxunto do Feder-España, Jonathan Den-
ness, e a administradora do Feder e Fondo de Co-
hesión de Galicia, Laia Pinós. Por parte do Execu-
tivo galego, encabezou este foro o director xeral de 
Planificación e Fondos da Consellería de Facenda, 
Francisco Javier Rodríguez Seijo. Ademais, contou 
con representantes das organizacións económicas 
e sociais con máis representatividade de Galicia, 
con representantes da Administración do Estado e 
dos órganos xestores da Xunta de Galicia.

Entre outros asuntos, o Comité de Seguimento so-
meteu a exame e análise o Informe de execución 
da anualidade 2011, para o que se fixo unha breve 
presentación do avance dos indicadores e da exe-
cución financeira. O foro tamén tratou a situación 
na que se atopa o Programa Operativo Feder en 
relación co cumprimento da regra n+2. O cumpri-
mento desta regra por parte da Xunta garante o 
libramento do importe dos compromisos comuni-
tarios correspondentes aos anos anteriores.

Unha das novidades deste ano consiste na presen-
tación das boas prácticas de xestión do Feder, en-
tre as que a Xunta de Galicia amosou as relativas 
á construción do colexio de infantil e primaria en 
Mos (Pontevedra), as obras de mellora do porto de 
Brens, en Cee (A Coruña), os colectores xerais e a 
nova estación depuradora de augas residuais de 
Carral e Abegondo e a rede CEMIT de telecentros 
de comunicación: subministración, instalación, 
formación e comunicación. Un total de 8.340 ac-
tuacións foron cofinanciadas en Galicia polo Fon-
do Europeo de Desenvolvemento Rexional (Feder) 
no período 2007-2011 no ámbito da economía do 
coñecemento e da innovación empresarial. Deste 
conxunto, 6.141 pertencen ao Eixe 1 de Desen-
volvemento da economía do coñecemento (I+D+i, 
Sociedade da Información e TIC). Por outra banda, 
2.199 proxectos foron cofinanciados no marco do 
Eixe 2 de Desenvolvemento e innovación empresa-
rial. 

Ademais, presentouse a debate a aplicación e se-
guimento do Plan de Comunicación, no que se 
presentaron os indicadores seleccionados para o 
seguimento e mais a avaliación deste. Neste apar-
tado describíronse tanto as actuacións de comuni-
cación desenvolvidas pola Xunta de Galicia como 
as feitas polos diferentes organismos da Adminis-
tración Xeral do Estado. 

Incluíronse así mesmo as actuacións definidas 
como “boas prácticas” neste campo, entre as que 
se atopan a realización dun vídeo de difusión dos 
fondos europeos en conmemoración do Día de Eu-
ropa e dúas campañas de publicidade promoven-
do a imaxe turística de Galicia e comunicando as 
achegas do Feder á economía galega.

Finalmente, presentáronse para a súa aprobación 
as modificacións da distribución financeira entre 
eixes, de cara a unha excelente utilización dos 
recursos financeiros xunto aos criterios de selec-
ción de operacións para lle dar cabida ao elenco 
de accións que se están a desenvolver en Galicia. 
Ademais, informóuselles aos presentes na reunión 
sobre o Informe de Control anual.

A posta en marcha deste Comité é unha actuación 
cofinanciada polo Fondo Europeo de desenvol-
vemento rexional, Feder, no marco do Programa 
Operativo Galicia 2007-2013 con cargo ao Eixe 7 
de Asistencia Técnica deste fondo e cunha taxa de 
cofinanciamento do 80%.

Os fondos europeos axudan á 
mellora do termalismo ourensán

Un convenio de colaboración entre o Concello de 
Ourense e a Secretaría Xeral para o Turismo da 
Xunta acometerá actuacións por valor de 200.000 
euros vinculadas ao Plan Estratéxico Termal de 
Ourense. Os fondos Feder achegarán tres cuartas 
partes do orzamento destinado a acondicionar ac-
cesos na zona termal do Muíño da Veiga, mellorar 
o pavimento da vía que conduce dende Quintela ata 
o aparcadoiro que lle dá servizo á área termal, fa-
cer melloras de auga na zona termal de Outariz e 
Burga de Canedo e sinalizar as instalacións termais 
nas vías de comunicación, incluídas as entradas á 
cidade.

Un Museo Virtual da Auga grazas 
ao traballo en Aquaturnat 

O Balneario de Mondariz acolleu a primeira reu-
nión do Comité de Expertos que integran o proxecto 
Aquaturnat, un proxecto de cooperación transfron-
teiriza orientado cara á recuperación ambiental e o 
aproveitamento turístico sustentable integrado pola 
Fundación Mondariz Balneario; Augas de Galicia, e 
as Cámaras de Viana do Castelo e de Paredes de 
Coura. 

Entre as actuacións que se levarán a cabo no marco 
deste proxecto salienta a creación do Museo Virtual 
da Auga, que nace con vocación de servir de referen-
te internacional para difundir a importancia deste 
recurso, con especial atención nos seus contidos 
minerais e usos termais. 

Outro obxectivo da iniciativa é a proxección e difu-
sión internacional do proxecto en particular e do 
termalismo galego en xeral a través da prestixiosa 
editorial británica Taylor&Francis Group. Tamén ha-
berá liñas de axuda para a mellora de balnearios e 
talasos, dos programas de termalismo e o lanza-
mento da nova aposta turística ‘Mananciais de Gali-
cia’ deseñada para pór en valor a oferta de turismo 
de saúde e benestar.

ACTUALIDADE

Un millón de euros do Feder para explotacións agrícolas na Estrada

A Consellería do Medio Rural e do Mar está a des-
envolver o proxecto europeo Cernes (Comunidade de 
Espazos Rurais para unha Nova Economía Sostible) 
co fin de potenciar as explotacións agrarias tradicio-
nais –así como entidades de transformación, envasa-
do e comercialización– mediante o desenvolvemento 
e mais a difusión de accións ecolóxicas e de produ-
ción integrada. O proxecto conta cun orzamento total 
de 1.311.000 euros, cofinanciado nun 75% polo Fon-
do Europeo de Desenvolvemento Rexional (Feder) e o 
seu ámbito de aplicación será o contorno do concello 
pontevedrés da Estrada.

A conselleira Rosa Quintana foi a encargada de in-
augurar na Estrada a xornada de presentación do 
proxecto. Destacou a importancia deste tipo de ac-
cións para manter e crear emprego no rural e conse-
guir un impacto positivo no medio natural e explicou 

que o programa europeo xurdiu a partir da necesida-
de percibida polos profesionais de diferentes áreas 
de construír alternativas sólidas ao proceso de des-
trución de certas economías rurais tradicionais, par-
ticularmente grave nas rexións menos desenvolvidas 
e que, en moitas zonas, xa se consumiu coa desapa-
rición dos seus habitantes.

No proxecto levaranse a cabo unha serie de activida-
des, entre as que destacan a selección e promoción 
de alternativas á agricultura tradicional, a xestión e 
o desenvolvemento de proxectos piloto e a selección 
de institucións para o impulso, apoio, coordinación 
e xestión das alternativas á agricultura tradicional. 
De entre as accións para desenvolver cabe salientar 
especialmente os cinco proxectos piloto, consisten-
tes na plantación experimental de maceiras, oliveiras, 
castiñeiros, colmeas e horta ecolóxica.

O proxecto I-Speed achegou as 
novas tecnoloxías ao sector turístico

O Hostal dos Reis Católicos acolleu a conferencia 
internacional que serviu como peche ao proxec-
to I-Speed, un traballo conxunto levado a cabo por 
un partenariado de dez socios procedentes de nove 
países europeos sobre as Políticas da Sociedade da 
Información para un Desenvolvemento Sostible Euro-
peo. O proxecto, do que forma parte Galicia a través 
da Secretaría Xeral para o Turismo da Xunta, xunto 
con socios de Italia –a cidade de Venecia foi o xefe 
de fila–, Noruega, Polonia, Bulgaria, Creta, Gran Bre-
taña, Romanía e Francia comezou en 2010. I-Speed 
ofreceulles ás autoridades locais e rexionais o desen-
volvemento e mais a mellora da efectividade das súas 
políticas para responder ao crecemento global da 
competencia a través dun uso eficiente dos servizos 
públicos baseados nas Novas Tecnoloxías da Informa-
ción e da Comunicación para fomentar a competitivi-
dade e a sustentabilidade da Economía do Turismo.

Froito deste traballo realizado polos dez socios do 
proxecto, xurdiron tres actuacións fundamentais que 
foron presentadas na conferencia: unha guía de boas 

A Xunta presenta en Luxemburgo o modelo de cooperación entre Galicia 
e o Norte de Portugal como exemplo de boas prácticas transfronteirizas

A Xunta presentou en Luxemburgo o modelo de coo-
peración Galicia-Norte de Portugal como exemplo 
de boas prácticas a nivel europeo e da cooperación 
transfronteiriza. Fíxoo durante o simposio “Promover 
a cooperación administrativa transnacional en Eu-
ropa”, organizado pola confederación CESI-Europe 
Academy, e onde participou o director da Agrupación 
Europea de Cooperación Territorial Galicia-Norte de 
Portugal, Juan Lirón, quen relatou as características 
da Eurorrexión.

Lirón expuxo tamén a historia da cooperación trans-
fronteiriza no territorio luso-galaico, destacando as 
principais actividades realizadas. A exposición das 
devanditas actividades fíxose en función dos eixes es-
tratéxicos de actuación sectorial da AECT: mercado 
de traballo na Eurorrexión, cultura e educación, am-

biente, turismo, transporte e loxística, infraestruturas 
e equipamento así como en cooperación empresarial, 
ademais de explicar igualmente as actividades desen-
volvidas no marco da cooperación institucional.

A AECT foi invitada para expoñer as súas activida-
des e o modelo de cooperación transfronteiriza na 
Eurorrexión Galicia-Norte de Portugal como exemplo 
das mellores prácticas entre os Estados Membros no 
apartado “Pasos que hai que tomar para o desenvol-
vemento dun esforzo conxunto”. No simposio anali-
záronse as diferentes formas de cooperación admi-
nistrativa na Unión Europea e as previsións futuras 
sobre este tema, de cara a contribuír ao desenvolve-
mento do Espazo Europeo Administrativo, como ins-
trumento para unha efectiva unión entre os Estados 
Membros.

prácticas, un informe de transferibilidade e un infor-
me de recomendacións políticas. Destaca a posta 
en marcha da ferramenta “Comparte Galicia”, que a 
Xunta transferiu do socio polaco do proxecto. Galicia 
seleccionou a experiencia “Only Warsaw”, de Varsovia 
para implantar na web turística de Galicia unha pla-
taforma na que os usuarios turísticos poidan enviar 
vídeos.

Un intre da conferencia final do proxecto I-Speed

“OS FONDOS EUROPEOS SON UN 

INSTRUMENTO MOI IMPORTANTE 

PARA REFORZAR O SISTEMA 

EDUCATIVO DE GALICIA”

XESÚS VÁZQUEZ ABAD
Conselleiro de Cultura, Educación 
e Ordenación Universitaria 

ENTREVISTA

“un núcleo 

prioritario de 

investimento de fondos 

feder foi a conservación 

do patrimonio cultural”

“seguindo os obxectivos 

da estratexia educativa 

europea 2020 consegui-

mos reducir en dous 

anos en máis de 5 puntos 

as taxas de abandono e 

fracaso escolar” 

“a cooperación trans-

fronteiriza está pouco 

explotada no ámbito 

cultural. a través de 

agadic estase 

favorecendo algunha 

liña de traballo”

Procedente do mundo da universi-
dade onde exerceu como decano da 
Facultade de Ciencias Empresariais 
e Turismo da Universidade de Vigo, 
o conselleiro Xesús Vázquez Abad 
(Nuremberg, 1967) asumiu en xa-
neiro pasado o temón da integra-
ción entre a Consellería de Educa-
ción e Ordenación Universitaria e a 
de Cultura, que xestionan unha das 
achegas máis importantes de fon-
dos comunitarios na comunidade 
galega.

Cales son as sinerxías que se te-
ñen establecido entre os Fondos 
Europeos e a política cultural da 
súa consellería?
A recuperación e preservación do 
patrimonio cultural é unha liña de 
traballo prioritaria en Galicia, tanto 
pola cantidade de bens como polo 
alto valor do noso patrimonio. A 
contribución europea neste senti-
do, asumida desde a corresponsa-
bilidade económica das diferentes 
administracións, permitiu levar a 
cabo nestes anos obras priorita-
rias para o interese galego e para a 
preservación dos bens culturais de 
Galicia. Esa aposta compartida deu 
tamén importantes froitos na cons-
trución dunha rede de infraestru-
turas culturais en Galicia, tanto no 

plano dos equipamentos coma na 
conexión dixital, fundamental para 
poder desenvolver unha programa-
ción cultural nos concellos. 

En liñas xerais, que uso fan dos 
cartos europeos? A que teñen con-
tribuído?
Os fondos europeos levan anos 
sendo un instrumento moi im-
portante para reforzar o sistema 
educativo galego e os espazos cul-
turais da nosa Comunidade Autó-
noma. Por unha banda, con estes 
fondos creáronse novos programas 
educativos de inmersión lingüísti-
ca, de inclusión das novas tecno-
loxías e tamén de investigación 
universitaria.

Doutra banda, leváronse a cabo 
novos proxectos culturais compar-
tidos e sobre todo modernizouse a 
infraestrutura cultural de Galicia a 
través de equipamento de bibliote-
cas, instalación de tecnoloxías para 
facilitarlle o acceso á información 
ao conxunto da sociedade galega, 
a innovación cultural, reforzo e pro-
moción da lingua galega, constru-
ción e renovación de casas da cul-
tura e auditorios, así como o apoio 
a asociacións e entidades sen fin de 
lucro, coa finalidade de desenvolver 

unha programación cultural de ca-
lidade en igualdade de condicións 
para o conxunto do territorio.

Outro núcleo prioritario de investi-
mento de Fondos Feder foi a con-
servación do patrimonio cultural, 
cun enfoque estratéxico nos princi-
pais bens (patrimonio eclesiástico, 
bens patrimonio da humanidade, 
patrimonio arqueolóxico, industrial 
etc.), que permitiu unha restaura-
ción e actuacións de preservación 
respectando a natureza do ben e, 
ao mesmo tempo, contribuír á di-
namización sociocultural, turística 
e económica do contorno.

Galicia remata a converxencia coa 
Unión Europea en 2013. Que cam-
bios vai supor na liña de acción do 
seu departamento?
O acceso a fondos europeos para o 
financiamento de proxectos cultu-
rais e educativos significativos debe 
seguir constituíndo un obxectivo 
prioritario do meu departamento. 
Sería desexable que para o próximo 
período fose posible completar os 
fondos propios con fondos euro-
peos destinados a desenvolver os 
programas educativos que están 
tendo máis éxito e reforzar o apoio 
ao emprendemento e á dinamiza-
ción empresarial no ámbito das 
industrias culturais e creativas e 
culturais.

Cales son as prioridades que de-
ben rexer a política de cohesión 
ata o ano 2020 en relación coa súa 
consellería?
Traballaremos para acadar a exce-
lencia no noso sistema educativo 
en toda a Comunidade Autónoma, 
accesible a todos os cidadáns en 
igualdade de oportunidades e que 
funcione como motor do desen-
volvemento e progreso de Galicia. 
Concretamente, seguindo os obxec-
tivos da Estratexia Educativa Euro-
pa 2020, nos dous primeiros anos 

de lexislatura conseguimos reducir 
en 5,2 puntos as taxas de abando-
no e fracaso escolar, e agora traba-
llamos co obxectivo de rematar a 
lexislatura por debaixo do 20% de 
abandono. Asemade, realizamos 
un grande esforzo, que por certo, 
está dando grandes resultados, na 
inclusión de idiomas estranxeiros e 
novas tecnoloxías en todos os niveis 
educativos. 

No ámbito cultural, as necesidades 
que se presentan para os vindeiros 
anos céntrannos nas liñas estra-
téxicas de crecemento e creación 
de emprego. No caso de Galicia, o 
sector creativo, nun sentido amplo, 
constitúe unha oportunidade para o 
crecemento económico. Será prio-
ritario sermos capaces de afondar 
e consolidar unha maior internacio-
nalización da produción cultural, 
axudando as empresas a procurar 
novos mercados e a apostar pola 
cultura galega no mercado mun-
dial.

Teñen contribuído tamén no afian-
zamento do noso modelo cultural?
Sen dúbida as políticas de cohesión 
social e territorial contribuíron á 
concreción do modelo de xestión da 
cultura en Galicia. A conservación 
e difusión do patrimonio cultural, 
da nosa lingua e o establecemento 
dunha rede de equipamentos cul-
turais a nivel local foron dous dos 
puntos en que os programas euro-
peos axudaron. 

O Camiño de Santiago goza do 
recoñecemento da UE a través de 

dous programas de cooperación 
transfronteiriza. En que se traduce 
ese apoio?
O Camiño de Santiago é un dos 
maiores bens culturais do continen-
te europeo. Trátase dun espazo de 
encontro e de diálogo que nos per-
mite desenvolver de maneira natu-
ral proxectos moi diversos. Nos últi-
mos anos realizáronse importantes 
proxectos expositivos en colabo-
ración con outras comunidades e 
países do camiño de Santiago, que 
permiten interesantes intercambios 
artísticos, culturais, lingüísticos, 
que poñen en valor a diversidade 
cultural na que se constrúe Europa 
e contribúen decisivamente a pro-
mover un maior coñecemento e res-
pecto mutuo.

O Fondo Europeo de Desenvolve-
mento Rexional (Feder) permitiu 
realizar melloras na investigación 
universitaria galega. Cal foi a inci-
dencia desa axuda?
A Consellería de Cultura e Educa-
ción leva destinado desde o ano 
2008 unha importante contía de 
fondos europeos Feder á investiga-
ción no Sistema Universitario de 
Galicia. O destino destes fondos foi 
fundamentalmente o Programa de 
Consolidación e Estruturación de 
Unidades de Investigación Compe-
titivas, que ten por finalidade o for-
talecemento dos grupos de investi-
gación das universidades galegas. 

Os fondos Feder foron un pulo moi 
importante para o Programa, no 
que se aproveitou ata o último euro 
dos fondos dispoñibles. Os fondos 

foron utilizados para a creación de 
estruturas de ámbito superior ao 
grupo, como redes ou agrupacións 
estratéxicas, ou para o fortalece-
mento dos grupos. 

Ademais, entre outras finalidades, 
destinouse parte destes investi-
mentos á contratación de persoal 
de reforzo nos equipos de investi-
gación, sobre todo persoal mozo; á 
dotación de pequenos equipamen-
tos; á realización de viaxes con fina-
lidades científicas; e á recepción de 
investigadores visitantes.

Como teñen contribuído os Fondos 
Europeos en relación co patrimo-
nio cultural?
O investimento de fondos europeos 
ofreceunos a posibilidade de inter-
vir na protección e preservación 
do patrimonio cultural, en bens 
de alto interese histórico e social. 
Coa xestión deses fondos, a Xunta 
de Galicia levou a cabo numerosos 
proxectos de rehabilitación e de 
preservación de patrimonio arqueo-
lóxico, arquitectónico e etnográfico, 
así como actuacións en bens decla-
rados patrimonio da humanidade 
–como catedrais, fortalezas e mos-
teiros–, así como recuperar pontes 
históricas e o patrimonio industrial, 
con reestruturacións, limpezas, tra-
tamentos etc.

Pero ademais, desde o punto de 
vista turístico, desde a Xunta de 
Galicia veuse desenvolvendo unha 
actuación crecente vinculada á pos-
ta en valor do patrimonio natural e 
cultural como elemento para atraer 

visitantes; destináronse fondos á 
promoción dunha oferta turística 
vinculada co patrimonio cultural, 
pero destináronse tamén fondos de 
procedencia comunitaria para a re-
cuperación de patrimonio arquitec-
tónico para uso turístico.

O Fondo Social Europeo tamén 
destinou boa parte dos seus recur-
sos á ensinanza e nomeadamente 
agora tense avanzado nun novo 
sistema de financiamento univer-
sitario. Promoverá ese cambio que 
sexamos máis competitivos a nivel 
europeo?
Tendo en conta que a estratexia de 
intervención do Fondo Social Eu-
ropeo se centra en renovar as ba-
ses da competitividade, aumentar 
o crecemento e a produtividade, e 
reforzar a cohesión social a través 
do coñecemento, a Consellería de 
Cultura, Educación e Ordenación 
Universitaria centrou estes fondos 
naqueles aspectos relacionados co 
aumento e a mellora do capital hu-
mano e, en particular, en accións 
encamiñadas ao desenvolvemento 
do potencial dos nosos cidadáns no 
ámbito da investigación e da inno-
vación. Nestes aspectos, o apoio do 
Fondo Social Europeo resultou de 
especial relevancia dado que per-
mitiu implementar e desenvolver 
diversas accións no seo dos progra-
mas marco de referencia na inves-
tigación universitaria como son o 
Plan INCITE (2006-2010) e o Plan 
I2C (2011-2015).
 
En concreto, a acción da Conselle-
ría dcentrouse no apoio dos seguin-

tes subprogramas e liñas de actua-
ción: axudas de apoio ás etapas 
de predoutoramento e posdoutora-
mento; axudas para a formación e 
inserción de tecnólogos; axudas á 
mobilidade e internacionalización; 
e axudas á estabilización. Con es-
tas actuacións conséguese reforzar 
e potenciar a traxectoria dos inves-
tigadores, facilitando as condicións 
necesarias para o desenvolvemento 
do seu labor, a súa inserción en or-
ganismos de investigación e o apoio 
á súa continuidade.

Unha vez que remate o período de 
funcionamento do Fondo Social Eu-
ropeo e máis do Feder preténdese 
manter a realización das accións 
de fomento e apoio á investigación 
universitaria nos seus distintos ám-
bitos, tal e como recolle o Plan I2C 
(2011-2015). Polo tanto, é preciso 
recordar que, previndo esta situa-
ción, foi aprobado, en paralelo, un 
Plan de Financiamento do Sistema 
Universitario de Galicia que, cunha 
vixencia ata o ano 2015, garante, 
con fondo propio libre, a continui-
dade da meirande parte destas ac-
cións nese marco temporal. 

Ten asumido Europa algún papel 
en prol das fundacións, asocia-

cións e entidades culturais gale-
gas?
A liña de axudas que se veñen con-
vocando anualmente dirixidas ás 
entidades culturais sen fin de lucro 
e ás fundacións, en réxime de con-
correncia competitiva, leva permi-
tido o desenvolvemento dunha am-
pla rede de equipamentos culturais 
que desenvolven unha programa-
ción sociocultural ampla e densa no 
conxunto do territorio galego.

Cales son as principais accións de 
cooperación con Portugal? 
A cooperación transfronteiriza co 
Norte de Portugal é un obxectivo de 
cooperación territorial no ámbito 
cultural aínda pouco explotado. A 
través de AGADIC, a Axencia Galega 
das Industrias Culturais, estanse fa-
vorecendo nestes momentos varias 
liñas de traballo, para contar cun 
maior intercambio e coñecemento 
mutuo da realidade das nosas in-
dustrias culturais, ao mesmo tem-
po que desenvolvemos liñas de co-
produción cultural, como é o caso 
das próximas montaxes do Centro 
Dramático Galego. Temos aínda o 
reto de avanzarmos nunha maior 
difusión da programación cultural 
e na mobilidade dos públicos das 
dúas beiras do Miño.

“o plan de financiamento do sistema universitario de 

galicia garante a continuidade da meirande 

parte das accións de fomento e apoio á investigación 

máis alá do perÍodo de funcionamento do 

feder ou do fondo social europeo”



ENTREVISTA AO CONSELLEIRO DE CULTURA, EDUCACIÓN E ORDENACIÓN UNIVERSITARIA

rios europeos con lingua propia di-
ferente da maioritaria oficial. 

O obxectivo fundamental do proxec-
to europeo é a vinculación do mul-
tilingüismo e da multiculturalidade 
no ámbito europeo a través dunha 
das principais referencias culturais 
vertebradoras de Europa: o Camiño 
de Santiago. Os obxectivos especí-
ficos que se conseguiron con este 
programa foron a colaboración en-
tre os socios e entre aquelas per-
soas e entidades implicadas na 
promoción da cultura e das linguas 
europeas conectadas a través do 
Camiño; a promoción da pluralida-
de lingüística e cultural mediante 
o fomento do diálogo intercultural 
entre as rexións europeas; e a crea-
ción de coñecemento sobre as lin-

guas como ferramenta para coñe-
cer a realidade local e cultural dos 
territorios europeos.

As conclusións que debemos tirar 
de todo o traballo que os socios 
do programa C&Lang realizaron e 
que se lle deben transmitir a toda 
a cidadanía son que as linguas son 
o sinal de identidade máis impor-
tante dunha cultura; que na Unión 
Europea hai máis de 60 linguas 
minoritarias con 40 millóns de fa-
lantes; e que cómpre potenciar un 
instrumento de colaboración e coo-
peración entre os cidadáns e as ins-
titucións como é a Rede Europea de 
Axentes Culturais como medio para 
a implicación directa da cidadanía 
na defensa e protección das linguas 
minoritarias.

Existen fondos comunitarios para 
a promoción das linguas minorita-
rias? Como se teñen investido en 
Galicia?
A Unión Europea practica unha 
política positiva cara ás linguas 
rexionais e minoritarias. A nosa 
Consellería participou como socio 
coordinador no Proxecto europeo 
Linguas e Culturas no Camiño, que 
formaba parte da última convoca-
toria do Programa Cultura, perten-
cente á Dirección Xeral de Educa-
ción e Cultura da Unión Europea. 
Este proxecto foi cofinanciado ao 
50% entre a Unión e os socios, e 
articulouse como un modelo de 
promoción da diversidade lingüísti-
ca e cultural de Europa, mediante a 
colaboración de diversas entidades 
e institucións de diferentes territo-

14

contorna do edificio, dotando os 
usuarios dun filtro de luz e un es-
pazo en si mesmo cheo de calma e 
tranquilidade. 

Moitos pais perciben os beneficios 
dun colexio así e os datos de esco-
larización disparáronse: no seu día 
o vello Mestre Martínez Alonso aco-
lleu máis de 700 alumnos, cando se 
demoleu tiña 150. Agora pasa dos 
250, con 26 profesores e, debido á 
súa accesibilidade, conta cun aula 
específica de alumnos con parálise 
cerebral motora, de alto grao de 
dependencia, que non lles impide a 
integración na comunidade educa-
tiva e poden recibir a súa formación 
académica e compartir actividades 
co resto de compañeiros.

Trátase dunha obra exemplar, pero 
tamén doadamente replicable por-
que presenta unha arquitectura fa-
cilmente repetible e modulada con 
estrutura de aceiro e muros de for-
migón industrializados, un colexio 
para imitar.

espazo, un centro social integrador 
da poboación. Ideouse para que a 
educación se complemente cunha 
conexión clara e directa co espazo 
natural, onde os nenos gocen dun-
ha redonda de vexetación e posible. 
Ao tempo, a amplitude do soar, a 
súa accesibilidade e mais a súa 
orientación permitiron crear áreas 
de acceso e reunión ou actividades 
lúdicas compartidas por toda a co-
munidade docente e as familias. O 
tempo demostrou que a idea orixi-
nal era realizable porque tres anos 
despois da súa apertura hai un 
amplo programa de actividades ex-
traescolares: obradoiros de infantil, 
ludoteca e biblioteca, obradoiros 
de linguas estranxeiras ou activida-
des deportivas. 

O edificio rodeouse de árbores de 
folla caduca e gran calidade am-
biental (carballos, castiñeiros, ca-
melias, sebes de espiños de flor, 
parras...) que identifican en cada 
momento a estación e climatizan 
coa súa sombra, recendo e cor a 

UN COLEXIO EXEMPLAR NO CONCELLO DE MOS

Foi o primeiro colexio de Infantil e 
Primaria que tivo o concello de Mos, 
pero no verán de 2008 e cando as 
instalacións cumpriran 35 años 

houbo que to-
mar decisións. 
O edificio do 
colexio Mes-
tre Martínez 
Alonso des-
mellorara e fa-
cíase evidente 

durante os meses que apertaba 
o frío. Non estaba ben illado e o 
gasto en calefacción disparárase. 
Nas aulas había que poñer radiado-
res a maiores para non tremer co 
frío. Non había zonas cubertas para 
que os nenos puidesen gozar do re-
creo os días de chuvia. 

Optouse pola demolición e por un 
proxecto levado a cabo polo xes-
tor Secretaría Xeral de Educación 
cun custo total de 3.687.166,37 
de euros, un custo subvencionable 
de 1.057.233,84 e unha axuda de 
845.787,07 euros procedente de 
fondos Feder. A construción da es-
cola iniciouse o 23 de xullo de 2008 
e en setembro de 2009 os alumnos 
do colexio, que durante as obras 
foron acollidos no CEIP Carballal, 
próximo ao centro, estrearon as 
súas aulas. 3.000 metros cadrados, 
con seis aulas de infantil e doce de 
primaria, unha zona administrativa, 
así como espazos para xogos, xim-
nasio, vestiarios, comedor, cociña, 
biblioteca e aula de informática. 
“Un centro moderno, funcional e 
cunha estrutura atractiva”, definí-
rono as autoridades o día da inau-
guración.

O colexio é un exemplo. Incorpora 
elementos innovadores no seu dese-
ño e enfoque funcional e integrador 
da contorna, xa que exerce non só 
como centro de estudos senón cun 
lugar de uso común no que tras o 
horario lectivo se puidese gozar do 

Exterior e contorna do colexio Mestre Martínez Alonso, no concello de Mos

O PROGRAMA URBAN REXENERA CIDADES GALEGAS COMO FERROL, 

ONDE SE ESTÁ A OPERAR UN CAMBIO DE GRANDE IMPORTANCIA NO 

SEU CENTRO HISTÓRICO GRAZAS Á CONTRIBUCIÓN DO FONDO EU-

ROPEO PARA DESENVOLVEMENTO REXIONAL. NON É O ÚNICO CASO. 

SANTIAGO, LUGO OU A CORUÑA SOFREN TRANSFORMACIÓNS SEME-

LLANTES CARA A CONTORNAS MÁIS SUSTENTABLES

Entre o auxe e a decadencia, Ferrol 
manexouse durante moito tempo 
achegando unha vía de entrada en 
Galicia de modernidade, de desen-
volvemento industrial, de ilustra-
ción, tamén de freadas e abatemen-
tos. Bendicida pola súa localización 
nunha redonda única, aínda perdu-
ran na súa estrutura urbana trazos 
característicos do século XVIII e a 
transformación que se operou da-
quela na cidade, que pasou de ma-
riñeira a mariña, de agrícola a fabril 
e comercial. Ferrol é única, pero ta-
mén a crise a golpeou con crueza. 
O censo non mente e alerta dun 
proceso que se explica cun dato: a 
cidade tiña 4.000 habitantes máis 
en 1950 ca en 2010. Nos últimos 
cinco anos o despoboamento supe-
rou o 5% e más dunha cuarta parte 
da poboación ten máis de 65 anos. 
Un informe preliminar para enfocar 
o Plan Urban amosou que o 35% 
dos habitantes da cidade teñen a 
súa principal fonte de ingresos en 
pensións ou prestacións.

Hai moito que facer para que Fe-
rrol recupere a súa puxanza, mais 
se hai unha contorna na que actuar 
con urxencia esa é a dos barrios 
máis céntricos e históricos da cida-
de afectados non xa por unha crise 

demográfica, social e económica 
senón tamén unha crise ambiental, 
patrimonial, funcional, cultural e de 
identidade.  

A eles diríxese o proxecto de Inicia-
tiva Urbana cofinanciado polo Fon-
do Europeo de Desenvolvemento 
Rexional, que destina o 80% dunha 
achega de 11,4 millóns de euros 
prevista para rexenerar social, cul-
tural e economicamente os barrios 
de Ferrol Vello, A Magdalena e Cani-
do, na liña que marca desde 2007 
a Carta de Leipzig sobre cidades 
sustentables: empregar políticas 
integradas de desenvolvemento ur-
bano e prestarlles especial atención 
aos barrios menos favorecidos den-
tro do contexto global das cidades. 
“No noso caso –segundo ilustra Sil-
via Nieto Matamoros, directora da 
oficina do Plan Urban–  Ferrol Vello 
é o barrio portuario de orixe e A 
Magdalena é o centro comercial e 
administrativo, o barrio da Ilustra-
ción. Son zonas que se despoboan 
e baixa a actividade nelas”. Canido 
era unha antiga aldea pegada á ci-
dade que coa expansión dos anos 
setenta pasou a ser un barrio máis. 
No estudo previo que se fixo que-
dou clara a importancia desas tres 
contornas como orixe histórica da 

cidade e motor do seu crecemento 
durante moitos anos, pero que pola 
súa evolución precisaban un apoio.

O período estipulado para facer 
realidade ese apoio económico co-
mezou a correr en 2009 e chegará 
ata final de 2015. Os dous primei-
ros exercicios transcorreron entre 
a realización das primeiras actua-
cións e a conexión a pé de rúa para 
coñecer as necesidades e determi-
nar onde se debía operar. “Invita-
mos a participar ás entidades so-
ciais dos tres barrios, en definitiva 
a todos os cidadáns que quixesen 
coñecer os orzamentos”, explican 
na oficina do Urban ferrolán. 

Falouse de mellorar a integración 
física e funcional dos tres barrios, 
veciños, pero nalgún caso desco-
nectados por tapóns urbanísticos, 
de mellorar as condicións para 
xerar emprego e atraer poboación 
nova, de rexenerar o tecido econó-
mico e comercial, de infraestrutu-
ras e mellora ambiental. “O Conce-
llo foi consciente desde o primeiro 
momento da importancia de fixar 
e atraer poboación, tamén da ne-
cesidade de coordinar esforzos en-
tre varias áreas das súas áreas de 
goberno”, apunta Silvia Nieto. A 
degradación dos tres barrios histó-
ricos da cidade propiciou que neles 
tan só habitase en 2007 o 18% da 
poboación do municipio, que se 
abandonasen vivendas, edificacións 
ou espazos públicos, pero o valor 
cultural, urbanístico e arquitectóni-
co, a lembranza dunha singularida-
de excepcional, todo o potencial da 
zona serviu de base para trazar un 
plan ao redor de sete eixes estra-
téxicos.

1. Espazo Público Urbano. (orza-
mento: 1.173.262 euros) A re-ur-
banización na procura dun medio 

A INICIATIVA URBANA TRAE

CIDADES MÁIS AMABLES

Ferrol muda a súa faciana



urbano de calidade é unha das cla-
ves que explican o Urban de Ferrol. 
Algúns deses obxectivos xa se cum-
priron: a praza Cruceiro de Canido 
reacondicionouse e converteuse 
non só nun punto vertebrador do 
barrio senón nun lugar de encontro 
e esparexemento. Na mesma zona 
finalizou tamén o acondicionamen-
to das rúas Riego e San Diego. A 
rehabilitación do Paseo da Mariña, 
a fachada da cidade á ría, iniciara-
se proximamente, tamén a de rúas 
como Alonso López, Estrela ou Mi-
ramar. “Quérese mellorar non só a 
calidade urbana senón o tránsito 
entre os barrios”, explican na ofi-
cina que se encarga de xestionar o 
Urban ferrolán

2. Desenvolvemento económico e 
emprego (orzamento: 938.000 eu-
ros). O centro histórico de Ferrol su-
friu unha progresiva deterioración 
do seu tecido comercial e econó-
mico nas dúas últimas décadas. A 
idea é desenvolver plans de revitali-
zación e para iso hai unha fortaleza 
para aproveitar, como por exemplo 
as estruturas asociativas existen-
tes, bastante activas. 

Realizouse unha valoración previa 
que serviu para apreciar que os 
tres barrios agrupaban o 44,4% 
dos locais comerciais e o 38,7% 
de servizos da cidade, porcentaxes 
significativas que ao escarvar nelas 
amosan tamén como en Ferrol Vello 
a presenza dese tipo de establece-
mentos era practicamente residual 
hai dez anos.  A maiores, unha 
análise da Cámara de Comercio de 
Ferrol, indicou en 2007 que as em-
presas localizadas na zona Urban 
representaban máis dun terzo do 
total municipal e que o 78,8% es-
taban situadas nas rúas centrais do 
Barrio da Magdalena. Mentres en 
Ferrol Vello e Canido proliferaban 

Sobre estás liñas, unha imaxe tomada na praza de Amboaxe. Abaixo pode apreciarse o roteiro 
de Ferrol e os barrios nos que se leva a cabo a Iniciativa Urbana

Haberá un centro de interpretación 
histórica da cidade, está en obras a 
zona do baluarte de Canido, onde 
se poderá gozar dun parque ar-
queolóxico.

3. Acción social. (orzamento: 
2.698.670 euros). Nos tres barrios 
ferroláns da zona Urban unha cuar-
ta parte da poboación ten máis de 
65 anos. E a tendencia medra. Só o 
11% ten menos de quince anos. Pre-
dominan as mulleres de avanzada 
idade (85 homes por cada 100 mu-
lleres) e cabe considerar a grande 
acollida de poboación procedente 
de fóra do municipio e de inmigran-
tes estranxeiros. Entre 1996 e 2007 
nos tres barrios históricos de Ferrol 
a ratio entre habitantes gañados e 
perdidos foi negativa (994), pero o 
saldo migratorio de poboación ex-
tranxeira foi positivo (438) cunha 
gran diversidade de procedencias e 
escasa cualificación. 

Para eses colectivos desfavorecidos 
lanzouse un ambicioso programa 
de integración que trata de ir en va-
rias direccións, segundo apunta Sil-
via Nieto: “Impulsouse un curso de 
atención sociosanitaria a domicilio 
para persoas maiores, unha inicia-
tiva cun alto grao de inserción la-
boral”. O programa formativo para 
traballar nestes labores enfócase a 
eses colectivos de desempregados 
residentes na zona e vai máis alá 
da atención e o coidado ás persoas 
para chegar á capacitación en ofi-
cios que poidan mellorar a calidade 
de vida como un programa de apoio 
a coidadores non profesionais de 
familiares dependentes. Ademais, 
antes de que finalice 2015 funcio-
nará en Canido un gran centro cívi-
co que xunte atención de día para 
maiores e nenos. “O outro centro 
cívico previsto, o da Magdalena no 
antigo hospicio, xa está en obra e 
bastante avanzado”, apunta Nieto.

os locais baleiros. “Decidiuse lan-
zar un programa de axudas a pe-
quenas empresas, emprendedores 
e iniciativas innovadoras, tamén á 
creación de novas formas de xestión 
do comercio tradicional, pero, ade-
mais, incentivar a modernización e 
mellora do pequeno comercio e os 
establecementos hostaleiros dos 
tres barrios, incluído o Mercado da 
Magdalena”, apunta Silvia Nieto.

Así, os locais que xa operaban na 

zona poden acceder a axudas para 
a mellora de fachadas, reformas 
nos seus locais e escaparates ou 
adquisición de mobiliario e equi-
pamento ata un límite de gasto por 
local de 6.000 euros. Os criterios 
de adxudicación das subvencións 
teñen sobre todo en conta o criterio 
de impacto económico así como a 
mellora do contorno. Nesa mesma 
liña enfócase a actividade turística 
como un dos eixes para lograr esa 
desexada revitalización comercial. 

Barrio da Magdalena, en Ferrol

4. Transporte e comunicacións. 
(orzamento: 3.266.726 euros). 
Subxuga unha idea de fomentar a 
mobilidade entre barrios, pero ta-
mén de conseguilo mediante o fo-
mento de transportes alternativos 
aos existentes e que ademais sexan 
saudables e sustentables. A inicia-
tiva “Comecemos ben o día–Ferrol 
Urban en bici” foi nesa liña. Dunha 
banda presentáronselles aos cida-
dáns as vantaxes do uso da bicicleta 
como medio para desprazarse me-
diante tres mimos que aproveitaron 
as datas do Nadal para animar os 
veciños a ese uso e presentarlles 
programas como o de préstamo de 
bicicletas, xa operativo no peirao de 
Curuxeiras, no Cantón de Molíns e 
na praza de Canido.

Pero nada diso serviría no caso de 
non se acometeren obras de reacon-
dicionamento nos eixes de comuni-
cación entre os tres barrios histó-
ricos, tapóns urbanísticos como o 
que resolve a apertura da rúa Máxi-
mo Ramos para mellorar a comuni-
cación entre Canido e Ferrol Vello e 
por conseguinte a conexión entre a 
parte alta da cidade e o seu porto.

5. Medio natural e urbano. (or-
zamento: 2.404.285 euros). Está 
deseñado un programa de rehabi-
litación e mellora xeral de espazos 
urbanos en parques e paseos, no 
Cantón de Molíns, no parque Raíña 
Sofía e noutras zonas verdes da ci-
dade. Tamén se prevé a formación 
en conservación e mantemento de 
xardíns. “Queremos levar a cabo 
un primeiro programa de xardina-
ría para quince alumnos durante 
sete meses, unha acción formativa 
práctica enfocada a aprender o ofi-
cio”, explica a responsable da ofi-
cina da iniciativa urbana en Ferrol, 
que apunta ademais a contribución 
á mellora do servizo de limpeza 
exemplificado coa instalación de 

illas soterradas de residuos dife-
renciados como a que xa funciona 
na praza de Canido ou o programa 
de dinamización de espazos públi-
cos como o que se leva a cabo no 
entorno da praza de Amboaxe. “O 
obxectivo é atraer tamén a xente 
doutros barrios para que fagan vida 
no Centro”, resume.

Ás veces con pouco esforzo os lo-
gros son tanxibles. “O Concello tra-
balla na eficiencia dos sistemas de 
iluminación pública e na primeira 
actuación en cinco rúas reducimos 
custos nun 50%”, incide Nieto.

6. Tecnoloxías. (orzamento: 
323.000 euros). Existe a vocación 
de mellorar a conectividade na 
zona antiga da cidade, pero tamén 

de equipala de ciberaulas para uso 
libre de equipos informáticos e a or-
ganización de cursos de formación, 
tamén se prevé a posta en marcha 
dun servizo de promoción empresa-
rial cun viveiro virtual de empresas 
que acompañe nos seus primeiros 
pasos ao emprendedor.

7. Xestión, control e participación 
cidadá. (orzamento: 628.847 euros). 
Todas as actuacións anteriores pre-
cisan coñecerse. “Todas as actua-
cións do Urban poden ser consul-
tadas na nosa web, a planificación 
previa e o que se vai realizando”, 
apuntan na oficina responsable de 
levalo a cabo. Presenza na Internet, 
folletos e cartelaría apoian esta vo-
cación por comunicar e transmitir o 
uso dos fondos europeos.

Algunhas das accións levadas a cabo nas rúas de Ferrol

Un dos concellos de Galicia onde a 
pegada do Plan Urban é mais forte 
é a cidade de Lugo. Tan só no últi-
mo ano, os Fondos Feder teñen co-
laborado na creación de empresas 
e na mellora de negocios xa exis-
tentes, na sinalización turística, na 
renovación da praza do Cantiño e 
da praza de San Marcos ou na re-
habilitación do Vello Cárcere.

O Concello de Lugo concedeu en 
2012 unha axuda de 260.000 eu-
ros destinados a subvencionar a 
creación de novas empresas e a 
mellorar negocios xa existentes 
que se atopen na zona histórica 
da cidade. As subvencións, corres-
pondentes ao Plan Urban, están 
financiadas por Fondos Feder, así 
como pola administración local e a 
Deputación Provincial. A Unión Eu-
ropea achega o 80% do orzamento 
de cada unha destas obras, men-
tres que o Concello asume o resto.

Ademais de incentivar aqueles 
proxectos que contribúan no forta-
lecemento do mercado laboral, as 
empresas xa instaladas no centro 
histórico contaron con axudas para 
mobiliario de terrazas, rótulos e 
toldos, así como para fachadas ex-
teriores ou fiestras arqueolóxicas 
que permiten a posta en valor dos 
restos atopados no interior dos 
seus negocios. No caso das firmas 
de nova creación, o Plan Urban 
está destinado a cubrir os gastos 
de maquinaria, ferramentas, equi-
pos e aplicacións informáticas ou 
á compra, construción e rehabili-
tación do local, así como á adqui-
sición de terreos. En relación co 
emprego, as subvencións son de 
6.000 euros para os postos ocupa-
dos por homes e de 8.000 euros 
no caso das mulleres. 

Os fondos europeos permitiron 
ademais que Lugo se convertese 

na primeira cidade de Galicia en 
dispor do sistema de códigos QR 
nos novos paneis turísticos infor-
mativos situados en diferentes 
zonas da zona histórica. A actua-
ción, financiada polo Plan Urban, 
contou cun orzamento total de 
75.000 euros dedicados á elabora-
ción do proxecto, á fabricación dos 
paneis e á creación de diferentes 
traballos audiovisuais. Os códigos 
QR instalados nos sinais turísticos 
permiten descargar toda a infor-
mación do punto en concreto onte 
se atope situado o sinal a través 
dun dispositivo móbil de última 
xeración. Tanto a información dos 
paneis como a que ofrecen os ví-
deos pode ser consultada en catro 
idiomas: galego, castelán, inglés 
e braille. En total instaláronse 29 
paneis informativos en diferentes 
puntos estratéxicos da cidade, 
entre eles seis direccionais, sete 
planímetros nas portas da Muralla 

e 16 informativos preto de monu-
mentos como o pazo de Orbán, o 
xardín do Museo provincial ou a 
praza do Campo. 

A principios de ano o Concello de 
Lugo recuperou a praza do Can-
tiño, o que supón a apertura dun 
novo tramo no paseo interior da 
Muralla romana. O proxecto, in-
cluído no Plan Urban, contou cun 
orzamento superior aos 300.000 
euros, que permitiu non só renovar 
a praza, senón a adquisición dun 
baixo para acondicionar o pasadi-
zo de acceso desde o Cantiño ao 
paseo interior da Muralla. En total 
son 290 metros cadrados total-
mente renovados co propósito de 
pór en valor o patrimonio, dignifi-
car e recuperar un espazo para o 
goce dos lucenses e que ademais 
contribúa a dinamizar os negocios 
do centro da cidade.

Tamén con cargo aos Fondos 
Feder, acondicionouse unha zona 
de xogos infantís e un parque bio-
saudable na zona, unha actuación 
que contou cunha achega de más 
de 66.000 euros. Aínda no marco 
do Plan Urban, destináronse máis 
de 9.000 euros á mellora das fa-
chadas de negocios que dan ao 
adarve da Muralla. As obras na 
praza trouxeron consigo un novo 
descubrimento arqueolóxico que 
deixou á vista o lenzo interior do 
monumento romano, polo que 
o Concello elaborou un proxecto 
complementario para integrar o 
achado na renovación da praza.

Rehabilitación do Vello Cárcere
No mes de febreiro comezaron as 
obras de rehabilitación do Vello 
Cárcere co obxectivo de converter 
o espazo nun novo centro cultural 
para a cidade de Lugo. A actuación 
recolle a transformación do patio 
do Vello Cárcere que pasará a ser 

unha zona para eventos e exposi-
cións. O mesmo destino váiselles 
dar ás antigas celas de homes que 
se sitúan no espazo circular que dá 
ao patio e ás celas de mulleres que 
se atopan tras as celosías que dan 
ao espazo central. O módulo tra-
seiro está pensado para o estudo 
e a exposición dos restos arqueo-
lóxicos da cidade. O proxecto está 
cofinanciado con Fondos Feder da 
Unión Europea a través do Plan Ur-
ban e conta cun orzamento total 
de 5,7 millóns de euros para des-
envolver en dúas fases. A segunda 
das actuacións obrigou a liberar os 
espazos que ocupaba o corpo da 
Policía Local que foi trasladada a 
unha nova sede construída en San 
Fiz. 

O edificio destinarase a un centro 
cultural polivalente que sirva para 
os artistas novos de Lugo, dotado 
con numerosas salas de exposi-
cións e salas de ensaio para gru-
pos musicais ou teatrais. O Conce-
llo de Lugo tamén prevé favorecer 
a implantación de empresas cultu-
rais, polo que reservará un espazo 
para firmas novas do sector cultu-
ral ou audiovisual que se creen na 
cidade e  para asociacións. Tamén 
se planificou a construción dun pe-
queno auditorio. 

As achegas da Unión Europea ta-
mén fixeron posible a rehabilita-
ción integral da praza de San Mar-
cos e da súa contorna. “Un xeito 
de dignificar os espazos públicos 
da nosa cidade”, subliñou o alcal-
de durante a súa inauguración. A 
primeira actuación foi a peonaliza-
ción da rúa, á que seguiu a entrada 
en funcionamento da iluminación 
pública, das fontes e do sistema 
de apertura e peche das cancelas 
de entrada aos xardíns da Deputa-
ción provincial e de comunicación 
coa rúa do Teatro.

As obras en San Marcos afectaron 
a 8.000 metros cadrados dos que 
2.800 son de xardíns. A actuación 
supuxo un investimento de 1,5 
millóns de euros procedentes dos 
fondos do Plan Urban que confi-
nancia ao 80% a Unión Europea a 
través do Feder, xunto co Concello 
de Lugo e a Deputación Provincial. 
Este proxecto logrou recuperar 
para os peóns un espazo singular 
da zona histórica da cidade e dar-
lles aos veciños un novo lugar de 
convivencia, así como pór en valor 
o patrimonio arquitectónico da de-
vandita zona. 

Ao igual ca noutras rúas da cidade, 
as obras na praza de San Marcos 
deixaron ao descuberto un treito 
do acueduto romano que puido 
discorrer entre a zona de Castiñei-
ra e a praza de Santo Domingo. 
Os restos foron postos en valor a 
través dunha ventá arqueolóxica 
de 25 metros de longo e 2,5 de an-
cho. O acueduto romano de Lugo 
está datado na primeira década do 
século I d.C..

O proxecto de San Marcos foi reco-
ñecido pola Unión Europea como 
boa práctica pola participación de 
veciños e comerciantes e porque 
supuxo a integración de diferen-
tes intervencións, xa que incluíu 
a peonalización, a instalación de 
colectores soterrados e a mellora 
estética coa eliminación de cablea-
do, a instalación de terrazas de 
madeira e os novos rótulos dos es-
tablecementos da zona, ademais 
da posta en valor destes restos do 
patrimonio cultural lucense. 

Por último, o Plan Urban financiou 
tamén a ventá arqueolóxica da pis-
cina romana da praza de Santa 
María, que se completará cunha 
nova actuación nos restos da Mu-
ralla existentes na rúa Nova.

MELLORA DE CALIDADE DE VIDA NO NORTE DE COMPOSTELA

O proxecto da Iniciativa Urbana 
Santiago Norte foi deseñado para 
lles facer fronte aos maiores pro-
blemas de desigualdades sociais 
e económicas que lles afectan aos 
barrios da zona norte da cidade, 
como son Vista Alegre, Romaño, 
Vite, Guadalupe, Salgueiriños, San 
Caetano, Basquiños, Ultreia, Espí-
rito Santo, A Estila, Almáciga, San 
Pedro, Concheiros, Belvís e Quiro-
ga Palacios. 

O obxectivo da iniciativa é que os 
veciños poidan mellorar a súa ca-
lidade de vida a través de avances 
dotacionais referidos á formación, 
ao emprego, ás novas tecnoloxías 
ou ao ambiente. O proxecto, cuxo 
investimento total ascende a máis 
de 10 millóns de euros, está finan-
ciado polo Concello de Santiago 
e polos Fondos Feder a través da 

achega dunha contía superior aos 
8 millóns de euros.

No ámbito da sociedade da infor-
mación, foron varios os espazos 
da zona norte aos que se dotou de 
accesos Wi-Fi gratuítos. É o caso 
dos parques da Almáciga, Belvís, 
Bovanal e Vista Alegre, así como 
dos centros culturais de Trisca e 
Vite. Desde o Concello de Santiago 
fan fincapé na instalación de redes 
en espazos tanto abertos coma 
pechados. Tamén se prevé a posta 
en marcha dunha incubadora vir-
tual e social de empresas para os 
cidadáns que residen na zona da 
Iniciativa Urbana. A través desta 
plataforma contarán cunha serie 
de servizos dixitais como o apoio 
á creación de microempresas ou 
empresas baseadas na economía 
social. 

Os fondos destinados ao proxec-
to Urbana Norte en Santiago de 
Compostela serviron ademais 
para avanzar no fomento da in-
tegración social e igualdade de 
oportunidades. Para iso, a Casa 
das Asociacións de Salgueiriños 
acolleu diferentes programas que 
van encamiñados á dinamización 
social, á promoción da autoestima 
persoal ou á inclusión de colecti-
vos en risco de exclusión social.  

No ámbito educativo investíronse 
964.211 euros na construción e 
equipamento dunha escola infan-
til en Salgueiriños-Meixonfrío que 
este mesmo curso 2012-2013 
ofrece prazas a 123 nenos e ne-
nas de idades abranguidas entre 
os 0 e os 3 anos, ampliando as 
posibilidades educativas da zona 
norte. 

A INICIATIVA URBANA TRAE CIDADES MÁIS AMABLES

A intervención nos parques e 
espazos públicos permitiu a 
restauración do Monte de Deus 
e a proxección dun corredor ver-
de que conecte os parques da 
Almáciga e Bonaval e que pre-
visiblemente estará rematado 
no primeiro trimestre de 2013. 
Tamén se limpou e restaurou o 
río Sarela, nomeadamente o tra-
mo que vai de Ponte Romaño a 
Ponte de Asén. A segunda fase 
da actuación recolle a posta en 
valor dos elementos etnográfi-
cos e a interpretación ambiental 
do río.

Inserción sociolaboral
Tamén se planificaron medidas 
de apoio á actividade empre-
sarial, fomento do mediano e 
pequeno comercio, así como 
axudas para entidades sociais 
e as diversas ONG que desen-
volveron programas integrais de 
inserción sociolaboral con per-
soas desfavorecidas na área de 
influencia do Proxecto Urbana 
Santiago Norte. En total contra-
touse a 45 persoas que estaban 
desempregadas para o progra-
ma de obras e emprego durante 
un ano. 

Existen outras actuacións en 
marcha como a mellora da mo-
bilidade nos barrios de Vista 
Alegre e Almáciga, onde tamén 
se construirá unha pequena 
nave como un centro de crea-
ción cultural. 

Ademais comezaron as obras 
para a instalación de dous 
centros cívicos integrados nos 
barrios de Romaño e As Can-
celas, aos que hai que sumar a 
construción dun novo campo de 
fútbol 7 no Parque de Belvís, xa 
rematado, ao tempo que se re-
habilitará o antigo curtidoiro.

Na cidade da Coruña a actuación desenvolvida con cargo ao Plan Ur-
ban consiste na Proxecto Integral de Rexeneración Urbana da Agra do 
Orzán (Urbana-C). Os Fondos Feder concedidos, 8 millóns de euros 
de subvención para un proxecto de 11,4 millóns de euros, engloban 
a construción do centro Ágora (un equipamento municipal integrado 
no que toda a cidadanía poderá atopar unha variada programación 
dirixida a todo tipo de públicos), a peonalización da rúa Entrepeñas, a 
mellora do mobiliario urbano da rúa Barcelona, o acondicionamento 
da Praza dos Mariñeiros e a remodelación e mellora da zona das rúas 
Monasterios. 

O proxecto inicial sufriu unha remodelación que suporá ademais das 
medidas xa citadas, o incremento dos programas de igualdade, con-
ciliación e promoción da muller e de promoción empresarial e dina-
mización comercial da Agra do Orzán. Así, o Centro Boandanza, a 
través dunha cesión de Cáritas, acollerá un novo Centro Social e un 
Centro de Día, mentres que na parcela do IES Raquel Camacho se vai 
construír unha escola infantil. Outros edificios xa existentes na zona 
acollerán un novo Centro de empresas e un Centro da muller. 

O investimento que se aforra coa reprogramación do proxecto orixinal 
irá destinado á posta en marcha dun programa de orientación e inser-
ción laboral, así como a unha escola de emprendedores-incubadora 
de empresas e a un plan de dinamización comercial. Incrementouse 
tamén a partida orzamentaria para o plan de emprego e participación 
das mulleres e tamén a partida destinada a financiar o desenvolve-
mento do plan de accesibilidade no barrio e á elaboración dun plan de 
mobilidade, orientado a mellorar a seguridade viaria. Tamén se prevé 
seguir coa mellora e humanización do barrio a través da urbanización 
e modernización das vías comerciais. Entre outras medidas, propon-
se incrementar a dotación do Plan de iluminación para modificar e 
modernizar o alumado do barrio da Agra con criterios de eficiencia 
enerxética. Desde o Concello da Coruña destacan que se mantén o 
espírito do proxecto centrado en “rexenerar e revitalizar a Agra do 
Orzán” atendendo aos criterios marcados pola UE. 

UN PROXECTO PARA REXENERAR O 

BARRIO DA AGRA DO ORZÁN NA CORUÑA

O Ágora é unha das obras emblemáticas que apoia o Urban en Coruña

SANIDADE PÚBLICA DE 

ÚLTIMA XERACIÓN

ENTRE AS CALIDADES QUE SE LLE 

ATRIBÚEN AO HOSPITAL UNIVER-

SITARIO LUCUS AUGUSTI (HULA) 

ATÓPASE A DE SER UN DOS MÁIS 

MODERNOS E MELLOR EQUIPA-

DOS HOSPITAIS PÚBLICOS DOS 

CONSTRUÍDOS RECENTEMENTE 

NON SÓ EN ESPAÑA, SENÓN A 

NIVEL INTERNACIONAL. ALGÚNS 

DOS ADXECTIVOS QUE ACOMPA-

ÑAN O NOVO HOSPITAL DE LUGO, 

ABERTO DESDE O 22 DE NOVEM-

BRO DE 2010, SON OS DUN CEN-

TRO SANITARIO MODERNO, DE 

ARQUITECTURA VANGARDISTA, 

ALTAMENTE DOTADO, CÓMODO E 

HUMANIZADO

O novo hospital de Lugo atópase 
situado nunha parcela na zona de 
San Cibrao e débelle o seu nome 
á antiga cidade romana, fundada 
por Paulo Fabio Máximo, na que 
se asenta e que, desde o seu pri-
vilexiado emprazamento, preside e 
contempla. Tradición e modernida-
de conviven nun centro que xa se 
ten convertido en referente e guía 
da sanidade pública de Galicia e de 
España para os próximos cincuenta 
anos, pero sobre todo nunha gran 
contribución para Lugo e a súa 
contorna que pasan dos 34.000 
metros cadrados do vello Hospi-
tal Xeral aos máis de 190.000 do 
novo, de 14 quirófanos a 19, de 99 
locais de consultas externas a máis 
de 200 e de 1.930 metros cadrados 
de laboratorios a ter case o dobre 
de espazo para facer análises clí-
nicas, microbioloxía, hematoloxía 
ou de anatomía patalóxica. Unha 
dotación que medrará en breve coa 
incorporación de novos servizos. 

O primeiro en sentar as bases do 
que hoxe se coñece como HULA foi 
o xa falecido ex presidente da Xun-
ta, Manuel Fraga, quen xa no seu 
momento se comprometeu co prin-
cipal proxecto do Goberno galego 
en materia sanitaria das últimas 
décadas como unha das apostas 
máis decididas e claras da adminis-
tración galega a prol da sanidade 
pública. A construción do edificio e 
o seu equipamento e punteira tec-
noloxía de última xeración absorbe-

ron más de 300 millóns de euros, 
dos cales 4,7 proceden de fondos 
Feder. Os traballos deron comezo 
de xeito oficial en decembro de 
2002 coa realización da acta de re-
planteo. 

Ademais dos avances en materia 
clínica, o novo hospital de Lugo 
trouxo consigo un gran cambio na 
atención sanitaria especializada 
que se viña prestando na provin-
cia. A apertura do HULA supuxo 
o traslado ao novo centro da asis-
tencia que estaba dispersa ata en 
catro hospitais distintos –o Hospi-
tal Xeral-Hospital Materno Infantil, 
o Hospital de Calde, o Hospital de 
San Xosé e o Hospital Psiquiátrico 
San Rafael de Castro de Rei– o que 
se traduciu non só na mellora da 
atención, senón tamén na dotación 
dunhas instalacións máis amplas e 
modernas, dun contorno moi coida-
do destinado a mellorar a calidade 
de vida do paciente durante a súa 
estadía no centro, e tamén na su-
peración dun concepto de sanidade 
que lle dá paso a un modelo que 
integra nun só edificio toda a activi-
dade asistencial e que ademais si-
túa o enfermo no centro do sistema 
hospitalario. 

O hospital foi construído en sentido 
horizontal, o que o converte nunha 
instalación cómoda e accesible, á 
que se lle engaden amplas zonas 
verdes exteriores e grandes doses 
de luz natural que penetra polas 

Hospital Universitario Lucus Augusti

súas grandes fiestras e galerías. Os 
bloques nos que está dividido fan 
do HULA un centro integrado, con 
espazo e capacidade suficientes 
para agrupar todas as consultas de 
atención especializada da área cen-
tro nun só espazo e, desde xeito, fa-
cilita o acceso igualitario de todos 
os pacientes aos máis modernos 
medios diagnósticos e terapéuticos 
dispoñibles. Tamén contribúe a fo-
mentar a coordinación e o coñece-
mento multidisciplinar potenciando 
a interrelación entre os profesionais 

dos distintos servizos. Deste xeito, 
ofréceselle unha mellor atención 
ao usuario, destinatario último do 
coñecemento multidisciplinar e de 
todas as accións de mellora que 
se emprenden desde a Consellería 
de Sanidade e o Servizo Galego de 
Saúde.

O HULA divídese en cinco zonas: 
un bloque de hospitalización, un 
administrativo, unha zona técnica 
destinada á alta tecnoloxía (trata-
mento e diagnóstico), unha zona de 

consultas externas e a área indus-
trial e de produción e tratamento 
de enerxía. Todos eles foron proxec-
tados e deseñados coa posibilidade 
de medrar e modificarse para lles 
dar resposta aos avances do futuro 
e aos novos requirimentos asisten-
cias que vaian xurdindo. 

Desde a xerencia do novo hospital 
subliñan que a súa arquitectura res-
pecta o espazo no que se asenta, 
prima a comodidade, a entrada de 
luz natural, o confort dos pacientes 

e dos seus acompañantes, a seguri-
dade –a través dos máis avanzados 
sistemas de climatización– e a tec-
noloxía, mediante a incorporación 
de novos sistemas de comunicación 
para facer chegar a información clí-
nica con maior rapidez a usuarios 
e profesionais. A implantación da 
historia clínica dixital ou a receita 
electrónica fan do HULA un hospi-
tal altamente informatizado, o que 
nun futuro permitirá que se con-
verta nun hospital sen papeis, algo 
que será especialmente beneficioso 
para usuarios e profesionais que ve-
rán reducidos os trámites burocrá-
ticos para realizar. 

Compromiso co emprego
A Xunta de Galicia pon en valor o pa-
pel de motor dinamizador que ten 
para a economía da zona o Lucus 
Augusti, xa que é un dos maiores 
contratadores da provincia ao con-
tar con preto de 3.000 profesionais 
adscritos ao seu cadro de persoal, 
ademais de manter ao seu redor 
numerosos empregos indirectos. O 
equipo que integra o HULA atende 
869 camas de hospitalización con-
vencional e especial, nas que unha 
parte importante son cuartos indi-
viduais. Todos eles dispoñen de es-
pazos amplos, luz natural, camas 
eléctricas e televisión individual. 
Ademais de primar a confortabi-
lidade do paciente, tamén se lles 
presta especial atención aos seus 
acompañantes que teñen á súa dis-
posición cadeiras de brazo reclina-
bles e sofás que posibilitarán o seu 
descanso durante a súa estadía no 
centro. A alta tecnoloxía do centro 
e os seus avanzados quirófanos 
tamén permiten unha importante 
redución do tempo de hospitaliza-
ción do paciente e a potenciación 
da cirurxía sen ingreso.

Boa mostra de que o HULA conta 
coa tecnoloxía sanitaria máis inno-
vadora son os seus catro quirófa-

SANIDADE PÚBLICA DE ÚLTIMA XERACIÓN

nos integrados ou intelixentes que 
permiten realizar cirurxía endos-
cópica con total precisión e segu-
ridade para o paciente. En total, os 
máis de 4.500 metros cadrados de 
superficie da área cirúrxica incor-
poran un total de 19 quirófanos 
equipados cos mellores sistemas 
de comunicación, transmisión de 
datos e información, climatización 
e seguridade. O aumento no núme-
ro de quirófanos ten sido decisivo 
para incrementar a actividade cirúr-
xica programada polo centro. 

O novo hospital vai permitir que 
proximamente os lucenses, por vez 
primeira na súa historia sanitaria, 
conten na provincia con servizos es-
pecializados de medicina nuclear, 
radioterapia e hemodinámica. A 
tecnoloxía para a súa posta en mar-
cha atópase en fase de adquisición 
por parte do Servizo Galego de Saú-
de, coa pretensión de que comecen 
a funcionar o antes posible, de xeito 
que os lucenses non teñan que des-
prazarse a outras provincias para 
recibir tratamentos cardíacos ou 
relacionados coa oncoloxía.

Conscientes, ademais, da impor-
tancia da conciliación da vida la-
boral e familiar como un elemento 
esencial de cara a contar con pro-
fesionais motivados e implicados 
na mellora da calidade asistencial 
da sanidade pública, o HULA conta 
cunha escola infantil para os fillos 
dos traballadores. Ademais, será un 

dos poucos hospitais públicos que 
disporá dun centro de día para que 
o persoal do hospital poida levar os 
familiares maiores ao seu cargo du-
rante a súa xornada laboral.

O director-xerente do complexo 
hospitalario, Francisco José Vilano-
va Fraga, destaca que é un dos me-
llores hospitais públicos de España 
e mesmo de Europa. “Estamos ante 
un grande hospital, un hospital 
adaptado para o presente e pen-
sado para o futuro, xa que desde 
a súa concepción inicial sempre se 
contou coa posibilidade de que pui-
dese medrar para lles dar resposta 
ás necesidades futuras que poidan 
xurdir”, explica. Segundo Vilanova, 
o que o converte nun hospital de 
primeiro nivel é, sobre todo, “a pre-
paración, a capacidade e as com-
petencias dos seus profesionais, 
sanitarios e non sanitarios”.

A xerencia do hospital precisa que 
ademais da maior carteira de ser-
vizos e do maior número de quiró-
fanos, hai máis boxes de urxencias, 
máis hospitais de día, máis salas 
de consulta e de exploración, ca-
mas de espertar, salas para a hu-
manización do parto, postos de 
diálise... Todo isto redunda nunha 
maior eficiencia e nun mellor apro-
veitamento dos recursos dos que 
dispón o complexo sanitario e, so-
bre todo, marcando a priorización 
dos doentes máis graves como nor-
ma de actuación fundamental. 

SANIDADE PÚBLICA DE ÚLTIMA XERACIÓN

As obras de reforma e acondicio-
namento do edificio administrativo 
do antigo Hospital Xeral de Lugo 
permitiron acoller nun centro pro-
pio do Sergas os dispositivos asis-
tenciais de saúde mental que, ata o 
momento, se atopaban no Hospital 
Provincial de San Xosé. As instala-
cións, que dispoñen dunha super-
ficie aproximada de 1.000 metros 
cadrados, albergan agora o Centro 
de Día de Psiquiatría (anteriormen-
te localizado no Hospital de San 
Xosé), e dúas Unidades de Saúde 
Mental (unha das cales se atopaba 
no Hospital de San Xosé e outra no 
Centro de Especialidades da Praza 
do Ferrol).

O traslado permitiu unificar nun só 
centro do Sergas estes dispositivos 
asistenciais que se atopaban sepa-
rados fisicamente, o que redunda 
nunha mellor asistencia aos pacien-
tes e nunha xestión máis eficiente 
dos recursos dispoñibles. Ademais, 
posibilitou deixar o Hospital de 
San Xosé para a súa devolución 
á Deputación provincial de Lugo, 
titular do inmoble. As actuacións 
nas plantas do centro supuxeron 
un investimento de 160.000 euros. 
En total, 23 profesionais sanitarios 
e non sanitarios, entre psicólogos, 
psiquiatras, persoal de enfermería, 
persoal de terapia ocupacional, ce-
ladores e persoal administrativo, 
prestarán os seus servizos neste 
centro a preto de 150 pacientes 
por día.

Unha das obras máis importantes 
das realizadas por Portos de Ga-
licia é a da creación dunha nova 
dársena e mariña en Cabo de Cruz. 
Unha obra de grande envergadu-
ra que supuxo un investimento de 
12,2 millóns (900.000 euros para 
embarcadoiros de embarcacións 
pesqueiras; 4,1 millóns destinados 
ás instalacións das naves bateeiras 
e 5,9 millóns para dotar a localida-
de boirense de porto deportivo). As 
obras consistiron na construción 
dunha nova dársena de uso náuti-
co-deportivo anexa á actual, mello-
rando, ao mesmo tempo, o abrigo 

da dársena pesqueira. Os Fondos 
Feder cofinanciaron o 70% dunha 
das obras públicas de maior em-
paque na costa galega durante os 
últimos anos.

Estes obxectivos conseguíronse 
prolongando o dique existente e 
construíndo un contradique novo. A 
superficie abrigada acadada deste 
xeito sumou uns 200.000 metros 
cadrados, cando anteriormente se 
contaba cuns 30.000 metros de 
espello de auga abrigado. A obra 
ten grande importancia de cara 
á gran frota de bateeiros e pesca 

asentada neste porto do Barbanza. 
A nova dársena acolle tamén as ins-
talacións náutico recreativas nunha 
contorna que ten unha importante 
frota de embarcacións deportivas 
que non tiñan ata o de agora zonas 
de abrigo axeitadas. 

O primeiro dique construído supuxo 
unha prolongación de 405 metros a 
partir da primeira aliñación do ac-
tual dique sur do porto. Sobre este 
realizáronse obras complementa-
rias para demoler o esporón e re-
tirar as pedras do actual dique ao 
deixaren de cumprir estes elemen-
tos a súa función. O novo dique pro-
porciónalles unha maior seguridade 
aos amarres ante as ondas proce-
dentes do sur.

Pola súa banda, o contradique –
todo el de nova construción– sitúa-
se ao norte e ten unha lonxitude de 
605 metros. Este contradique per-

NUNHA BISBARRA DE ESENCIA MARIÑEIRA HAI CABIDA PARA O SEC-

TOR PESQUEIRO E A NÁUTICA RECREATIVA E DEPORTIVA. TODOS CA-

BEN NA NOVA DÁRSENA DE CABO DE CRUZ, NA COSTA DO MUNICIPIO 

DE BOIRO, ONDE UN ELEVADO ESFORZO INVESTIDOR SERVE PARA QUE 

XA SE GOCE DUNHA INFRAESTRUTURA ESPERADA DURANTE MOITO 

TEMPO NA COMARCA

UNHA NOVA DÁRSENA PARA CABO DE CRUZ 

Unha imaxe da obra feita no concello boirense en comparación co xa existente (en pequeno) 

Os traballos de modernización en infraestruturas portuarias reflícten-
se en obras como a de Cabo de Cruz, pero tamén na do pequeno 
porto pesqueiro do Sardiñeiro, en Fisterra, na da ampliación do dique 
e atraque en Ribadeo ou na máis inxente da ampliación do porto de 
Brens, no municipio de Cee, onde se multiplicou por cinco a capaci-
dade de atracada para permitir a entrada de entre seis e dez buques 
de ata 25.000 toneladas e no primeiro semestre deste ano xa se su-
perou nun 140% o volume de mercadorías que se moveron no mesmo 
período o ano pasado.

O custo total da obra en Brens foi de 9.928.324,56 euros, cun custo 
subvencionable do mesmo importe e unha taxa de cofinanciamento 
do 65%, do que resultou unha axuda de 6.453.410,96 €. Os traballos 
iniciáronse o 17 de novembro de 2008 e na actualidade as obras es-
tán rematadas. O primeiro cargueiro en usar o novo peirao foi o Ideal 

Bulker, un cargueiro de Ferroatlántica, que o pasado 7 de febreiro 
transportaba unhas 5.000 toneladas de manganeso para a fábrica de 
Cee. O porto recibe mercadoría tan variada como madeira, mangane-
so, carbón, caolín e maquinaria industrial. 

A nova infraestrutura supón un elemento clave na dinamización eco-
nómica da Costa da Morte e abre un novo escenario para os tráficos 
marítimos de toda Galicia. As obras foron sometidas a tramitación 
de impacto ambiental, para iso realizáronse os estudos pertinentes e 
durante a execución desta cumpríronse as medidas correctoras esixi-
das pola Consellería de Medio Ambiente, Territorio e Infraestruturas, 
entre as que se inclúe o seguimento do plan de vixilancia ambiental. 
A obra contou cun estrito control e seguimento ambiental de tal xeito 
que Portos de Galicia colocou unhas barreiras antiturbidez en todo o 
perímetro da obra para evitar que calquera lama ou elemento estraño 
prexudicase a ría.

O PORTO DE BRENS AMPLÍA CINCO VECES 

A SÚA CAPACIDADE DE ATRACADA

mitirá crear unha zona máis ampla 
de protección para os ventos do 
norte e do nordeste.

O empuxón definitivo para todo este 
novo entorno produciuse durante a 
pasada primavera coa posta en ser-
vizo do porto deportivo que dispón 
dun embarcadoiro central que ten 
un corredor central de catro metros 
de ancho, o maior que se pode ato-
par nas costas españolas, porque o 
habitual é que se instale de tan só 
dous metros. 

O novo porto deportivo dispón de 
douscentos amarres, pero o proxec-
to prevé que se habiliten ata medio 
milleiro nunha instalación que o 
pasado mes de xuño xa foi recoñe-
cida cunha bandeira azul que deixa 
patente aspectos como a calidade 
ambiental, e tamén é símbolo do 
cumprimento dunhas condicións 
de accesibilidade, educación, in-
formación e xestión ambiental, así 
como servizos, seguridade e calida-
de da auga.

Máis traballos
O obxectivo que se presentan ago-
ra é o de contratar o proxecto para 
a instalación dos embarcadoiros 
destinados ás embarcacións mexi-
lloeiras antes de que finalice o ano 
para acometer, nos anos sucesivos, 
a ordenación da lámina de auga 
para que convivan os bateeiros, a 
pesca de baixura, o marisqueo e a 
náutica.

A aposta de Europa polo sector 
náutico e da pesca en Galicia é 
tanxible en varios proxectos para 
un ámbito da economía que supón 
100.000 postos de traballo e o 11% 
do produto interior bruto na nosa 
comunidade. Por cada cen amarres 
as estimacións da Consellería do 
Medio Rural e do Mar apuntan a 
que se cren uns 13 traballos direc-
tos ou indirectos.

Un instante da visita do presidente da Xunta a Brens o pasado mes de agosto

O CAMIÑO DA COLABORACIÓN 

ENTRE AS ADMINISTRACIÓNS

Ruta da Pedra e a Auga

A figura máis relevante para a re-
cuperación da Ruta da Pedra e da 
Auga que transcorre entre Meis e 
Ribadumia é un veciño da aldea de 
Couso de 98 anos, Úrbano Dávila 
Prado. Coñecedor do sendeiro orixi-
nal desde a súa nenez, foi el quen 
colaborou coa Deputación de Ponte-
vedra para recuperar os nomes dos 
numerosos muíños que atravesan 
a senda. Tamén colaborou cos en-
cargados de repor o antigo camiño 
que se atopaba intransitable pola 
existencia de abondosa maleza, 
posto que coñecía con exactitude 
o traxecto que se fixo durante anos 
ata chegar ao mosteiro de Armen-
teira, punto final do roteiro.

A rehabilitación do traxecto, que o 
propio presidente da Xunta, Alber-
to Núñez Feijóo, definiu como “un 
símbolo de colaboración local”, foi 
posible grazas a un acordo executa-
do en varias fases e rubricado entre 
a Consellería de Cultura, a Deputa-
ción de Pontevedra e os Concellos 

de Meis e Ribadumia. O orzamen-
to da primeira fase de acondicio-
namento da ruta foi de máis de 
231.000 euros, cofinanciada nun 
70% por Fondos Feder a través do 
programa de axudas á mellora dos 
servizos turísticos. 

Ao mesmo tempo, a Consellería de 
Cultura, a Deputación provincial de 
Pontevedra, o Arcebispado de San-
tiago e o Concello de Meis asinaron 
un convenio de colaboración para 
acometer a restauración da igrexa 
do mosteiro de Armenteira, desta-
cada obra da arquitectura cister-
ciense do século XII. A actuación, 
que contou cun presuposto supe-
rior aos 38.000 euros, estivo con-
financiada polo Fondo Europeo de 
Desenvolvemento Rexional no mar-
co do Programa Operativo Feder 
Galicia 2007-2013. 

A Ruta da Pedra e da Auga é un 
sendeiro que tiña caído en desuso 
e que os devotos da Virxe das Cabe-
zas percorrían en peregrinación o 
luns de Pascua na procura de alivio 
para os seus males. A primeira par-
te, coñecida como a ruta dos muí-
ños de Barrantes, fora acondiciona-
da hai algúns anos coa restauración 
dun quilómetro e medio de camiño 
e a rehabilitación de seis muíños 
que puideron ser recuperados gra-
zas a un obradoiro de emprego. En 
concreto, arranxáronse os muíños 
de Chantada, Con, o de Rivas, o de 
Ponte dos Carros, o de Leiro e o de 

Quintáns, todos eles integrantes da 
Rede Cultural Galaico Portuguesa. 
O primeiro da ruta, o de Chantada, 
serve tamén de Centro de Interpre-
tación onde se dá conta da fauna e 
flora características que se poden 
atopar nas beiras do río e no bos-
que.  

A andaina que desde neno fixo Úr-
bano Dávila partía da rotonda dos 
Castaños en Barrantes dúas horas 
e oito quilómetros ao carón do río 
ata chegar ao cenobio de Armen-
teira. As administracións públicas 
local, provincial e autonómica con-
sideraron de enorme interese o seu 
acondicionamento e posta en valor 
como reclamo para os veciños dos 
dous concellos e tamén como un 
polo de atracción turístico derivado 
da beleza etnográfica da contorna e 
do seu compoñente ambiental.

A última fase de recuperación aco-
meteuse a través da contratación 
de dez desempregados que levaron 
a cabo traballos de limpeza e roza-
do dende a Aldea Rural de Meis ata 
o mosteiro, para o que seguiron as 
precisas indicacións do máis vello 
do lugar. Foi Úrbano Dávila o que 
rememorou en cada unha das súas 
visitas á Ruta as anécdotas que 
zarrapican o camiño, como a do 
muíño de Regueira na que, segundo 
contou o tamén veciño de Couso, se 
produciu a morte dun home no río 
afectado polo desamor dunha mu-
ller. 

Amais de rehabilitar todos os muí-
ños que discorren a través da ruta, 
a Deputación de Pontevedra prevé 
un proxecto máis ambicioso que 
consiste na unión a través dunha 
senda peonil do muíño da Seca en 
Cambados, cos de San Tomé, Si-
sán, Ribadumia e Meis. Unha senda 
que a día de hoxe se atopa execu-
tada e operativa na meirande parte 
do seu trazado. Para levar a cabo 
esta actuación integral colabora-
ron obradoiros de emprego que 
ademais contribúen na formación 
e ocupación nos concellos ponteve-
dreses. 

É parada obrigada na Ruta da Pe-
dra e da Auga a aldea labrega, a 
recreación en granito dunha aldea 
tipo de finais do século XIX recons-
truída pola Escola de Canteiros da 
Deputación de Pontevedra. Asen-
tada nos muíños de Serén, nela 
poden atoparse reproducións e 
incluso pezas reais características 
do patrimonio etnográfico galego, e 
máis concretamente, da forma de 
vida dos habitantes do Salnés, tales 
como unha fonte, un hórreo, un for-
no ou un lavadoiro da roupa. 

Dentro do patrimonio arquitectóni-
co destacan pola súa beleza, anti-
güidade e grao de conservación os 
53 muíños que discorren ao longo 
de toda a ruta; 6 en Ribadumia e 47 
en Meis. A maioría son edificios de 
pequena estrutura, de cachotaría 
e con só unha ou dúas rodas para 
moer, tellado a unha auga e diferen-
tes inscricións seladas na pedra. 
Aínda hoxe, e con fins case en exclu-
siva turísticos, algún deles abre as 
súas portas para que os visitantes 
poidan ver moer o gran. Unha das 
inscricións que se conserva no lintel 
da porta de entrada dunha destas 
estruturas indica que a construción 
foi feita no século XVIII, polo que se 
trata de elementos patrimoniais de 
gran valor histórico e cultural e cos 
anos suficientes como para que Úr-
bano Dávila non fose testemuña do 
seu levantamento. 

O proxecto do Observatorio Astro-
nómico de Forcarei naceu da ilusión 
dun grupo de amigos afeccionados 
a esta ciencia que semana tras se-
mana e manta en man se despra-
zaban aos montes galegos máis 
axeitados nos que poder aprender 
do ceo. Eran os albores non só do 
edificio senón tamén da Fundación 
Ceo, Ciencia e Cultura, colectivo 
que conta co soporte da Universi-
dade de Vigo, da Asociación As-
tronómica de Vigo, do Concello de 
Forcarei e dunha serie de persoas 
que apostaron por unha iniciativa 
pública sen parangón en Galicia.

O presidente da Fundación Ceo, 
Ciencia e Cultura, Enrique Alonso 
Blanco, explica que “desde o prin-

EMERXE PRETO DO CENTRO DE 

GALICIA NUN LUGAR ONDE SEN 

A LUMINOSIDADE DAS URBES O 

CEO SEMELLA MÁIS PRETO. O OB-

SERVATORIO ASTRONÓMICO DE 

FORCAREI LEVA A MAXIA DAS ES-

TRELAS A TODO O QUE SE ACHE-

GA, SENSIBILIZADOS COMO ES-

TÁN OS SEUS PROMOTORES COA 

DIVULGACIÓN CIENTÍFICA. OS 

CARTOS DO PROGRAMA LEADER 

AXUDARON A QUE CUMPRISEN 

O SOÑO DE TEREN UNHA PRIVI-

LEXIADA ATALAIA

cipio” o que pretendeu aquel gru-
po de amigos que se reunían para 
observar o ceo foi “facer algo máis 
na nosa comunidade”, xa que non 
existía ningún espazo dedicado á 
divulgación da astronomía. Pouco 
a pouco a idea foi collendo forma 
e aquel grupo heteroxéneo compos-
to por docentes, enxeñeiros e eco-
nomistas, foi quen de redactar un 
proxecto “con criterios científicos, 
datos reais e emprazamentos pre-
cisos”, tal e como destaca Alonso. 

A calidade da iniciativa axiña foi re-
coñecida pola Unión Europea que 
asignou a maior cantidade que se 
lle pode conceder a un proxecto 
para a súa execución. A Fundación 
recibiu 180.000 euros a través dos 
Programa Leader para un proxecto 
total ao que estaba previsto desti-
nar 240.000 euros. Desde a Fun-
dación recoñecen que foi “o grande 
apoio para a creación do observato-
rio astronómico”, posto que segun-
do valora Enrique Alonso, “desde 
Europa se mostrou que había moito 
interese”.

A elección de Forcarei como pun-
to estratéxico para a situación do 
observatorio non foi casual. A Fun-
dación Ceo, Ciencia e Cultura ba-
rallou diferentes opcións entre as 
que estiveron montes da Estrada, 
Ourense ata o propio Monte Faro, 
nos lindes das provincias de Lugo e 
Pontevedra. Enrique Alonso Blanco 
lémbrase de que “a persoa na que 

máis ilusión atopamos para que a 
noso soño saíse adiante” foi David 
Raposeiras, xa falecido alcalde de 
Forcarei, quen dicía de xeito cons-
tante “isto faise aquí”. 

Ademais da implicación do rexedor 
local, o espazo elixiuse pola súa 
baixa contaminación lumínica, pre-
cisa para a observación astronómi-
ca, debido á práctica ausencia de in-
dustria e núcleos urbanos grandes. 
“Temos que escapar da luz”, indica 
Enrique Alonso. O monte atópase 
xusto no centro do triángulo for-
mado por Santiago de Compostela 
ao norte, Pontevedra ao suroeste e 
Ourense ao sueste. Ademais perma-
nece protexido da luz de Santiago, 
A Estrada e Lalín por un sistema de 
montañas. 

Esta situación estratéxica permite 
unha visibilidade de 360 graos e 
un ceo escuro, transparente e lim-
po. O responsable do observatorio 
precisa ademais que as condicións 
atmosféricas locais de humidade 
e vento, pese a non seren de todo 
malas, compénsanse coa alta tec-
noloxía do telescopio que consegue 
que as imaxes astronómicas sexan 
comparables ás doutros observato-
rios de alta montaña. 

Tamén se tiveron en conta as boas 
comunicacións viarias e a súa proxi-
midade a núcleos urbanos. Os ex-
pertos astrónomos de Forcarei ex-
plican que se ben é certo que “hai 

Estados Unidos, en Arizona, por 
70.000 euros, é o único en Galicia 
destas características. A súa lente 
principal ten 50 centímetros de es-
pello primario e emprega, ao seu ni-
vel, o mesmo sistema óptico que o 
telescopio espacial Hubble. O soft-
ware que emprega foi instalado por 
Francisco Violat, un experto neste 
tipo de telescopios que traballa no 
observatorio da Sagra, en Granada. 
Todos os compoñentes do sistema 
están conectados cun ordenador e 
un servidor que permite un control 
remoto tanto do telescopio, como 
da cámara e da roda de filtros, 
tanto desde o interior do edificio, 
como desde o exterior a través da 
internet.  

Papel científico e divulgativo
A Fundación Ceo, Ciencia e Cultu-
ra foi recoñecida pola Xunta como 
de Interese Galego. Na actualidade 
o funcionamento do centro é posi-
ble grazas a unha axuda concedida 
polo Goberno autonómico a través 
de programas de contratación de 
emprego. O presidente desta dife-
rencia dúas funcións claras en re-
lación coa actividade do Observa-
torio. Unha delas, dirixida á parte 
científica e outra á divulgativa. A 
primeira das áreas inclúe o servi-
zo que lles presta o centro a todos 
aqueles estudantes que realicen 
traballos de investigación ou teses 
de doutoramento. 

A segunda das áreas ten o obxecti-
vo de darlle a oportunidade a todo 
o que queira achegarse a Forcarei 
de ter un primeiro contacto cun ob-
servatorio astronómico semi-profe-
sional. Ofréceselles aos visitantes 
a posibilidade de veren como se 
traballa, como se fotografa o espa-
zo, así como a información que se 
agocha detrás desas imaxes. Ade-
mais, o centro está dotado doutros 
telescopios máis pequenos cos que 
poder ver as estrelas ou os planetas 

ceos mellores e máis escuros, o 
difícil era atopar un sitio céntrico e 
accesible”.

A colaboración de entidades como 
a Universidade de Vigo, o Concello 
de Forcarei, a Deputación de Ponte-
vedra ou a antiga Caixanova posibi-
litaron o levantamento dun edificio 
de referencia cuxa construción se 
levou a cabo entre os anos 2007 e 
2009. Incluso os propios construto-
res que participaron na edificación 
do observatorio doaron parte do 
seu traballo para que puidese ser 
unha realidade. En 2009, coincidin-
do co Ano Internacional da Astrono-
mía, o centro comezou a súa acti-

o telescopio do observatorio foi adquirido 

en arizona e costou 70.000 euros. é único en 

galicia polas súas caracterÍsticas e emprega o 

mesmo sistema óptico que o potentÍsimo hubble

vidade a través dunha presentación 
oficial co propósito de dedicalo á 
investigación, a ensinanzas e mais 
á divulgación científica. 

O observatorio atópase construído 
sobre un outeiro arredondado nun 
terreo de algo máis de 10.000 me-
tros cadrados, a tres quilómetros 
do núcleo urbano de Forcarei. Dis-
pón de aparcadoiro propio e de ca-
miño de acceso ao edificio formado 
por dúas plantas. A estrutura do 
centro é circular e ten un diámetro 
de oito metros. Na planta inferior 
atópanse os servizos básicos como 
o centro de control do telescopio 
e ordenadores, un aseo, un cuarto 
e un almacén, así coma outras sa-
las de servizos. Posúe ademais un 
pequeno espazo para a recepción 
dos visitantes no que reciben unha 
charla con diferentes explicacións, 
a entrega de material gráfico e se 
lles ensinan as imaxes tomadas 
desde o propio centro.

A planta alta ou cúpula, onde se ins-
talou o telescopio, tamén é circular 
e ocupa cinco metros de diámetro. 
O acceso faise mediante unha es-
caleira desde a planta baixa. O edi-
ficio foi adaptado para as persoas 
con discapacidade coa instalación 
dunha rampla de acceso e portas 
de maior anchura, tanto na entrada 
coma nos aseos. O elemento máis 
valioso do centro é o telescopio, un 
Ritchey-Chrétien Optical System, 
de moi alta calidade óptica e cun 
tamaño de 60 cm de diámetro, 1.3 
de lonxitude e un peso de 68 quilo-
gramos. 

O aparello, que foi adquirido nos 

durante a noite. O centro permane-
ce aberto en horario nocturno todos 
os días da semana agás o domingo. 

Para o presidente do observatorio 
unha das experiencias máis reco-
mendables é a noite de Perseidas, 
ao redor do 11 de agosto. Trátase 
dunha chuvia de estrelas que acon-
tece cando a terra atravesa os res-
tos da cola dun cometa. “Son coma 
estrelas fugaces que parece que ve-
ñen dunha constelación de Perseo, 
de aí o de perseguidas”, explica. 
Para esas noites desde o observa-
torio recomendan armarse cunha 
manta e contemplar o ceo deitados 
no chan. Se o ceo está despexado a 
posibilidade de velas é moito maior. 

Outro dos fenómenos que máis im-
presionan a todos os que se ache-
gan a Forcarei é a posibilidade de 
fotografar unha supernova, a explo-
sión dunha estrela nunha galaxia a 
30 millóns de anos luz. “Fanse va-
rias fotografías da estrela ata que 
mingua e desaparece”, describe 
Enrique Alonso, quen valora de for-
ma especial a capacidade do tele-
scopio para captar de xeito nítido 
as imaxes de obxectos que se ato-
pan tan afastados. 

Ademais das Perseidas, Alonso re-
fírese a outras chuvias de meteoros 
“tamén espectaculares”, aínda que 
teñen lugar en datas nas que a me-
teoroloxía non é tan propicia para 
a observación nocturna. Entre elas, 
están as Leónidas que se poden 
observar entre o 15 e o 22 de no-
vembro na constelación de Leo, as 
Xemínidas visibles entre o 7 e o 17 
de decembro, na constelación de 
Xemelgos, ou as Quadrátidas que 
se ven na constelación de Boyero 
entre o 1 e o 5 de xaneiro. Todas 
elas teñen unha taxa de meteoros 
(número visible cada hora) que os-
cila entre os 50 e os 200 rastros, 
unha visión espectacular.

UN ESCAPARATE TECNOLÓXICO 

PARA AS EMPRESAS GALEGAS

Centro Demostrador TIC

A firma galega Ceinga Software leva 
sumado 22 anos de experiencia 
como empresa de desenvolvemen-
to e comercialización de solucións 
informáticas de xestión orientadas 
a pequenas e medianas empresas, 
cunha alta especialización nos sec-
tores de distribución de bebidas 
e alimentación. O responsable da 
empresa, Ángel Rey, explica como 
nos últimos anos quixeron dar un 
paso máis e evolucionar no produto 
a través da innovación “para gañar 
en competitividade”. 

O lugar elixido para a presenta-
ción da súa nova aplicación non foi 
casual. “Sabiamos que o Centro 
Demostrador TIC (CDTIC) permiti-
ría divulgar a nosa oferta en toda 
Galicia e que se trataba do lugar 
axeitado para dalo a coñecer”, re-
sume Ángel Rey. O CDTIC constitúe 
un punto de encontro entre a oferta 
do sector TIC e o resto dos sectores 
empresariais galegos ávidos por 
coñecer novos produtos e servizos 
que os axuden a mellorar a súa pro-
dutividade e ser máis competitivos. 

Ceinga presentoulles o seu novo 
aplicativo, chamado I-Preventa, aos 
distribuidores agroalimentarios 
para os que creou un produto ca-

paz de xestionar a empresa desde 
dispositivos móbiles con sistema 
iOS (iPad, iPhone, iPod Touch ou 
calquera outro da firma Apple). A 
elección da tecnoloxía tivo que ver, 
segundo a empresa, co maior ren-
demento, estabilidade, e a gran pe-
netración dos dispositivos de Apple 
en mobilidade. A solución ideada 
pola compañía, con sede en Cu-
lleredo, permite funcións diversas 
para todo o equipo comercial como 
poden ser as de coñecer o stock de 
produto, os cobros pendentes ou a 
ruta de visitas programada. 

A presentación no CDTIC trouxo 
froitos ese mesmo día no que Cein-
ga conseguiu pechar importantes 
acordos para a venda da súa nova 
aplicación. Ao igual que fixo a em-
presa coruñesa desde a apertura 
do Centro Demostrador TIC, pro-
movido pola Axencia de Moderniza-
ción Tecnolóxica, en xuño de 2011 
preto de 40 compañías TIC galegas 
presentaron as súas solucións tec-
nolóxicas no centro da Xunta que 
xa se ten convertido no escaparate 
tecnolóxico de Galicia. 

Desde a súa inauguración e ata 
xullo de 2012 nas instalacións do 
centro leváronse a cabo 30 activi-

O CENTRO DEMOSTRADOR TIC, 

dades nas que participaron máis 
de 500 asistentes, 160 empresas, 
41 demostradoras e se presenta-
ron 39 solucións de carácter tecno-
lóxico.

Amais da solución para o sector 
agroalimentario, no centro téñense 
realizado relatorios sobre o Soft-
ware libre como ferramenta de 
eficiencia e competitividade para 
as pemes, Cloud Computing. Apro-
veitando os beneficios da nube ou 
un sobre os Social Media. O teu 
negocio conectado. O cometido, 
tal e como subliñan desde o Centro 
Demostrador, pasa por lles achegar 
ás empresas tendencias tecnolóxi-
cas que posibiliten a moderniza-
ción dos seus negocios, a mellora 
do seu posicionamento na econo-
mía galega, así como a apertura a 
novos mercados. 

Mapa Tic.gal
Os usuarios e participantes de xor-
nadas e presentacións destacan 
as “extraordinarias” instalacións e 
posibilidades que ofrece o centro 
para coñecer as solucións dirixidas 
a sectores como o agroalimentario, 
o téxtil, o metal ou a pedra. Tamén 
valoran de xeito especial a posta 
en marcha en xaneiro deste mes-
mo ano do Mapa de Capacidades 
Tecnolóxicas de Galicia, unha pla-
taforma web que serve de punto de 
encontro virtual entre as empresas 
TIC e as doutros sectores poten-
ciais demandantes de solucións 
tecnolóxicas.

A través da alta na web do CDTIC, 
provedores e demandantes de tec-
noloxía rexístranse no Mapa Tic.
gal que se está a consolidar como 
un directorio completo e categori-
zado de ofertantes de produtos e 
servizos tecnolóxicos galegos onde 
poder visualizar as solucións máis 
innovadoras. A día de hoxe o mapa 
ofrece 369 solucións TIC de 166 
provedores galegos. 

O Centro Demostrador TIC atópase 
na barriada compostelá de Conxo 
nas instalacións do Centro de No-
vas Tecnoloxías de Galicia, na parte 
inferior. A súa construción foi posi-
ble grazas a un convenio asinado 
entre a Axencia para a Moderniza-
ción Tecnolóxica de Galicia, a Con-
sellería de Traballo e Benestar e a 
entidade pública empresarial Red.
es. O investimento total foi de más 
de 2,7 millóns de euros e contou co 
financiamento do Fondo Europeo 
para o Desenvolvemento Rexional. 
Desde a súa apertura a actividade 
do CDTIC baseouse no incremento 
da demanda de produtos TIC de 
maneira que se adapte ás necesi-
dades de innovación de sectores 
considerados estratéxicos na co-
munidade.

O centro préstalles servizo a 18 
plataformas tecnolóxicas, 19 clús-
teres empresariais, cinco confede-
racións de empresarios, máis de 
500 parques empresariais, nove 
cámaras de comercio, máis de 
2.000 asociacións empresariais, 

1.767 empresas do sector TIC, tres 
colexios profesionais, 2.525 firmas 
do hipersector TIC e máis de 500 
axentes de I+D+i.

Equipamento punteiro
Ademais das accións de sensibili-
zación por medio da demostración 
de produtos, as actividades forma-
tivas ou o acompañamento con tito-
res expertos TIC, unha das maiores 
fortalezas do CDTIC é o seu equipo 
humano e tecnolóxico, composto 
por unha sala de formación equipa-
da con contidos 3D, unha sala de 
demostracións e unha de realidade 
virtual das que só existen tres en 
Galicia. 

A sala de formación está especial-
mente proxectada para o desenvol-
vemento de xornadas e obradoiros 
de carácter eminentemente prácti-
co. Está dotada con equipamento 
para a proxección de contidos 3D e 
para o uso das aplicacións e servi-
zos multimedia orientados a conti-
dos audiovisuais. 

A sala de demostracións é un es-
pazo idóneo para que as empresas 
ensinen as súas solucións tecnoló-
xicas, polo que dispón de encera-
do electrónico ou TPV, entre outros 
dispositivos. A última delas é a sala 
de realidade virtual na que se po-
den expor contidos audiovisuais e 
interactivos en tres dimensións, así 
como simulacións avanzadas, vi-
deoxogos e reprodución virtual de 
contornas reais.

UN ESCAPARATE TECNOLÓXICO PARA AS EMPRESAS GALEGAS

Na imaxe da esquerda pode apreciarse un intre dunha presentación de realidade virtual, na da dereita un dos cursos de formación no CDTIC 

Un consorcio integrado por enti-
dades e empresas galegas e lusas 
está a desenvolver un programa 
europeo para mellorar a eficiencia 
enerxética no sector servizos da Eu-
rorrexión Galicia-Norte de Portugal. 
Denominado GE2C’s, o programa, 
que finaliza o vindeiro mes de de-
cembro e xa está a pecharse, está 
liderado pola Consellería de Econo-
mía e Industria a través do Inega, 
coa colaboración do Instituto Tec-

A coxeración é un sistema mediante 
o que a partir dun proceso de xera-
ción de electricidade se pode apro-
veitar a calor residual para produ-
cir vapor, auga quente ou fría para 
refrixeración... Obtense de xeito 
simultáneo enerxía eléctrica e tér-
mica coa vantaxe engadida dunha 
maior eficiencia enerxética. 

O uso das novas tecnoloxías e as 
axudas públicas ou procedentes 
de fondos europeos convértena 
nunha opción para considerar por 
parte das pequenas e medianas 
empresas porque os investimentos 
se amortizan en períodos moi cur-
tos. Parques industriais, industrias 
conserveiras, téxtiles, papeleiras ou 
madeireiras, auxiliares do automó-
bil ou de destilados son empresas 
de sectores que teñen un gran po-
tencial no emprego da coxeración. 
No sector agrícola tamén os estu-
dos realizados observan grandes 
posibilidades de aplicación para a 
horticultura ou os invernadoiros. O 
GE2C’s aposta por desenvolver un 

nolóxico de Galicia (ITG), a Con-
federación de Empresarios de Ou-
rense e de Pontevedra, o Instituto 
de Engenharia Mecânica e Gestão 
Industrial (Inegi), o Instituto Poli-
técnico de Viana Do Castelo (Ipvc) e 
a Associação Empresarial de Viana 
Do Castelo (Aecv).

“Eficiencia, coxeración e xestión 
enerxética no sector servizos” es-
tablece distintas vías de actuación 
que buscan incidir na rendibilidade 
e no aforro enerxético das peque-
nas e medianas empresas. En con-
creto, trátase dun ambicioso pro-
grama que abrangue catro grandes 
áreas de actuación: formación de 
profesionais no ámbito da eficien-
cia enerxética, a elaboración dunha 
guía sobre a situación enerxética 
do sector servizos na Eurorrexión, 
a creación dunha rede de eficiencia 
enerxética co fin de servir de punto 
de encontro para a divulgación de 
boas prácticas e o estudo sobre a 
viabilidade das plantas de coxera-
ción.

EFICIENCIA ENERXÉTICA GRAZAS Á COXERACIÓN

EN TEMPO DE CRISE TODOS OS 

ESFORZOS A PROL DO AFORRO 

SON POUCOS. UN PROXECTO EU-

ROPEO PROPÓN VÍAS PARA QUE 

AS EMPRESAS GALEGAS E DO 

NORTE DE PORTUGAL GASTEN 

MENOS CARTOS NO SEU CONSU-

MO ENERXÉTICO. A COXERACIÓN 

É A CHAVE QUE XA MOITOS ES-

TÁN A APLICAR

amplo programa formativo dirixido 
a xestores enerxéticos co obxectivo 
de capacitar os profesionais que 
poidan desenvolver nas súas em-
presas, ou noutras novas, servizos 
asociados á eficiencia enerxética, 
na xestión da enerxía e na análise 
de instalacións de coxeración e de 
enerxías renovables. Neste senti-
do, impartiuse un Curso de Xes-
tor para a Eficiencia que permitiu 
formar a preto de cen profesionais 
galegos e leváronse a cabo oito xor-
nadas técnicas sobre as potenciali-
dades da coxeración, os sistemas 
de xestión enerxética, a eficiencia 
no transporte ou sobre as fontes 
renovables. En total, máis de 700 
profesionais de distintos sectores 
participaron no programa forma-
tivo.

Así mesmo, estase a elaborar unha 
“Guía sobre a eficiencia no sector 
servizos” que indicará a situación 
enerxética do sector servizos na 
Eurorrexión e as oportunidades de 
aforro asociadas a unha maior efi-
ciencia enerxética. Ademais, con 
ela dotarase a 4.000 empresas e 
entidades dun recurso que as mova 
a adoptar medidas de eficiencia 
enerxética e lles facilite a devandita 
implantación.

Plans de mellora
A través do GE2C’s estanse a levar 
a cabo plans de mellora enerxética 
en quince empresas do sector ser-
vizos de Galicia e en catro de Por-
tugal. Para iso, estudouse de ma-
neira moi pormenorizada a estas 
19 empresas obtendo non só unha 
auditoría, senón un plan de actua-
ción das medidas para tomar, de-
bidamente priorizadas por aforro e 
o prazo de retorno do investimento. 
Mediante esta actividade, obterase 
a identificación de medidas de me-
llora que supoñan un aforro medio 
por estudo do 15%, un 80% de me-
didas que impliquen un retorno do 
investimento menor que 5 anos e 

un 70% con retorno do investimen-
to menor a tres anos. 

Os plans de actuación do programa 
estaban focalizados en tres direc-
cións. Por unha parte, na implanta-
ción de plans de mellora e sistemas 
de xestión. A través desta acción 
procederase a realizar as tarefas 
necesarias que permitan a imple-
mentación de sistemas de xestión 
enerxética en cinco entidades, para 
a mellora continua en aspectos vin-
culados coa eficiencia enerxética, 
e a execución de tres proxectos de 
mellora.

Doutra banda, unha das actuacións 
máis destacadas do GE2C’s é a ins-
talación de dúas plantas de coxera-
ción cunha potencia de entre 20-50 
Kw. Unha das plantas estará en Ga-
licia e a outra no Norte de Portugal. 
“Asentaranse en instalacións pú-
blicas e servirán de exemplo para 
amosar as vantaxes deste sistema, 
un dos métodos de transformación 
enerxética máis eficiente xa que 
permite obter aforros de enerxía 
primaria superiores ao 30% res-
pecto da xeración convencional”, 
apunta Eliseo Diéguez, director do 
Inega. 

Finalmente, no campo da monito-

rización virtual preténdese fomen-
tar a adopción de medidas de efi-
ciencia enerxética sensibilizando 
os usuarios dos espazos dos efec-
tos dos seus comportamentos no 
consumo enerxético, a través do 
desenvolvemento, sobre unha con-
torna real, dunha ferramenta en 
liña que permita visualizar, a través 
da web, os consumos enerxéticos, 
os comportamentos dos usuarios 
e as medidas de aforro acadadas 
ou posibles. Para iso despregarase 
unha rede de sensores que empre-
gará tecnoloxías novas como zigbee 
(WSN) para recoller información 
para unha posterior visualización 
nun entorno Web no que se visua-
lizará a distribución na planta das 
instalacións, a ocupación, os con-
sumos enerxéticos, as pautas de 
comportamento así como as me-
didas de aforro asociadas ás boas 
prácticas.

O GE2C’s conta cun orzamento de 
1,06 millóns de euros e enmárca-
se dentro da iniciativa comunitaria 
POCTEP (Programa de Coopera-
ción Trasnfronteiriza España-Por-
tugal), sendo cofinanciado no 75% 
con fondos Feder.

EFICIENCIA ENERXÉTICA GRAZAS Á COXERACIÓN

Máis información: 
www.ge2cs.com





práctica no global estatal liderando 
un medio que aforra gastos e sim-
plifica procesos, que axiliza, en fin, 
os cobramentos e facilita os pro-
cesos de auditoría e a seguridade 
no resgardo dos documentos, un 
procedemento cuxa implantación 
está apoiada polo Fondo Europeo 
de Desenvolvemento Rexional.

Unha factura electrónica, tamén 
chamada comprobante fiscal dixi-
tal, e-factura, segundo a Lei de 
Medidas de Impulso da Sociedade 
da Información, defínese como “un 
documento electrónico que cumpre 
cos requisitos legal e regulamen-
tariamente esixibles ás facturas e 
que, ademais, garante a autentici-
dade da súa orixe e a integridade 
do seu contido, o que permite atri-
buír a factura ao seu obrigado tri-
butario emisor”.

A día de hoxe, o 32,2% das facturas 
que as empresas lle envían a Admi-
nistración Autonómica xa se reci-
ben de xeito electrónico mediante o 
Sistema de Facturación Electrónica 
da Xunta de Galicia, ao cal se pode 
acceder a través do portal habilita-
do na web da Consellería de Facen-
da (www.conselleriadefacenda.es/
factura). A porcentaxe é alentadora 
por canto a Administración Auto-
nómica se coloca á cabeza desta 

OS FONDOS FEDER CONTRIBÚEN 

AO DESENVOLVEMENTO DUNHAS 

FERRAMENTAS QUE SIMPLIFICAN 

OS PROCEDEMENTOS ADMINIS-

TRATIVOS E PROPICIAN MÁIS DI-

LIXENCIA NOS PAGAMENTOS. A 

FACTURACIÓN ELECTRÓNICA É 

UNHA VANTAXE PARA TODOS

É, polo tanto, a versión electrónica 
das facturas tradicionais en papel 
e debe ser funcional e legalmente 
equivalente a estas últimas. Pola 
súa propia natureza, as facturas 
electrónicas poden almacenarse, 
xestionarse e intercambiarse por 
medios electrónicos ou dixitais.

Todo principiou en febreiro de 
2010, coa publicación do decreto 
polo que se regula a factura elec-
trónica e a utilización de medios 
electrónicos, informáticos e tele-
máticos en materia de contratación 
pública na Administración galega. 
Dende entón, a través do Centro In-
formático para a Xestión Tributaria 
Económica e Contable (Cixtec), co-
mezouse a usar o Sistema de Fac-
turación Electrónica o que permitiu 
aforrar 120.000 euros desde que se 
puxo en marcha.

Administración electrónica



“A XUNTA FOI PIONEIRA NA FACTURACIÓN ELECTRÓNICA”
MAURO FERNÁNDEZ DABOUZA, director xeral do Cixtec

Aos case tres anos da posta en funcionamento da 
factura electrónica, Mauro Fernández Dabouza, di-
rector xeral do Centro Informático para a Xestión 
Tributaria, Económico-Financieira e Contable (Cix-
tec), fai balance.” A Xunta foi pioneira e segue sendo 
a Administración máis adiantada no emprego deste 
sistema. A maioría das administracións, incluída a 
estatal, aínda están empezando a pór en marcha 
sistemas semellantes”, asegura.

Comezaron en febreiro de 2010; cales son os prin-
cipais logros acadados?
O máis importante é que as empresas xa están em-
pregando o sistema de forma cotiá como unha fe-
rramenta que axuda a estas a relacionárense dunha 
maneira máis áxil coa Administración e aos empre-
gados públicos lles permite desenvolver dunha ma-
neira máis áxil e sinxela o seu traballo diario. Proba 
diso, e que a día de hoxe xa están a empregar o 
sistema 3.302 empresas e 1.314 empregados pú-
blicos, o que fai un total de 4.616 usuarios. Des-
tacar tamén que un 32,2% das facturas da Xunta 
de Galicia xa se reciben en formato electrónico. 29 
entidades da Administración Autonómica empregan 
o sistema. 

Cales foron os motivos para acadar este éxito?
Primeiramente, unha clara vontade de pór en mar-
cha o sistema e en segundo lugar acadar o aliña-
mento de intereses de todos os que interveñen no 
proceso, ou sexa, empresas e Administración, cons-
truíndo un sistema a través do cal se poidan presen-

tar as facturas dun xeito sinxelo, que proporcione 
información en tempo real de cal é o estado do trá-
mite das facturas e, sobre todo, acadando unha ra-
pidez no pagamento das facturas inferior a 50 días. 
Tamén é importante destacar que o sistema non só 
xestiona as facturas electrónicas senón tamén to-
das as que seguen chegando en formato papel, o 
que lles permite aos xestores ter un control da tota-
lidade das facturas independentemente do formato 
no que estean. Canto ás estratexias, nun primeiro 
momento fíxoselles unha enquisa ás 200 empresas 
galegas que máis lle facturan á Xunta co gallo de 
facer unha primeira aproximación no que se refire 
á adopción da factura electrónica. Nesta primeira 
enquisa constatouse que aínda que a totalidade das 
empresas empregaban sistemas informáticos nos 
procesos de facturación, a realidade era que moitas 
delas non coñecían a existencia de sistemas electró-
nicos para a emisión de facturas, e naqueles casos 
que si o coñecían, non sabían como empregalos.

Daquela, á vista dos resultados da enquisa, adop-
taron algunha estratexia?
Era importante darlles a coñecer ás empresas a 
posibilidade de presentaren facturas electrónicas. 
Para iso, adoptáronse varias estratexias. Primeira-
mente realizáronse xornadas divulgativas nas cáma-
ras de comercio e confederacións de empresarios 
de Galicia a través das cales se lles deu a coñecer o 
sistema a preto de 800 empresarios. Tamén se lles 
realizou un envío de información a través de correo 
electrónico ás 1.000 empresas que máis lle facturan 
á Xunta así como comunicacións en prensa a través 
da campaña “Galicia conecta contigo”. Posterior-
mente e de forma periódica, realízanselles envíos de 
correos electrónicos a aquelas empresas que aínda 
lle seguen enviando á Xunta facturas en papel.

Cales son as principais vantaxes que se acadan 
empregando facturas electrónicas?
Son múltiples. Por unha banda melloran a eficiencia 
e a eficacia nos procesos administrativos e permi-
ten unha maior rapidez na transmisión e na mecani-
zación dos datos destas; por outra banda permiten 

acadar un importante aforro pola ausencia de pro-
cesos manuais, na almacenaxe dos documentos, 
en gastos de papelaría, en franqueos, etc. Outro 
aspecto importante é que facilitan os procesos de 
localización e movemento da información e tamén 
os de xestión e de auditoría. Os beneficios máis im-
portantes quizais sexan, non obstante, os derivados 
do aumento da produtividade e de valores engadi-
dos acadados pola automatización de procesos e 
polo aumento da transparencia e que o emprego de 
facturas electrónicas supón adiantar en 18,6 días 
o trámite de pagamento en relación coas de papel.

Para os que aínda non entendan este concepto, po-
deríanos explicar que é a factura electrónica? 
Para dicilo dun xeito moi sinxelo, a factura electró-
nica é un equivalente á factura en papel e consiste 
na obtención de ficheiros que inclúen unha ou va-
rias facturas empregando técnicas de computación. 
Estes ficheiros deben conter polo menos os datos 
legais da factura e ser transmitidos por métodos 
telemáticos. A primeira parte da xeración da factura 
non é unha novidade, xa que a maioría das facturas 
que se emiten xa se elaboran dende hai anos a tra-
vés de sistemas informáticos, o que sucede é que 
ata o de agora non se normalizara cales deberían 
ser os formatos deses ficheiros para que logo da 
súa transmisión telemática fosen procesados auto-
maticamente polo destinatario da factura. Para as 
relacións entre as empresas non existe un formato 
único, polo que se admiten a maioría dos formatos 
de documentos electrónicos como poden ser pdf, 
edifact, txt, etc. Non ocorre o mesmo para os pro-
vedores das administracións públicas, xa que neste 
canso tense establecido como formato estándar o 
formato “facturae”.

Como se garante que estas facturas son auténticas? 
Os mecanismos son múltiples, por unha banda, para 
garantir a autenticidade e integridade das facturas, 
estas deberanse asinar empregando un certificado 
de sinatura electrónica recoñecida, o cal debe ser 
expedido por un provedor de servizos de certifica-
ción e debe cumprir cos requisitos establecidos na 
lei 59/2003 do 19 de decembro de sinatura electró-
nica. Ademais, deberá ser unha sinatura electrónica 
avanzada que permita identificar ao asinante e que 
estea vinculada a el de maneira única. Ademais, e 
do mesmo xeito que acontece coas facturas en pa-
pel, tanto as empresas coma as administracións xa 
teñen mecanismos para comprobar se as facturas 

que reciben se corresponden con servizos ou bens 
xa satisfeitos e que polo tanto procede facer o paga-
mento e o que é máis importante, que a transferen-
cia polo importe da factura se fai á conta bancaria 
axeitada.

Quere isto dicir que as empresas poden estar tran-
quilas empregando a factura electrónica? 
Rotundamente si. Proba disto é que cumpren moito 
mellor que as de papel os principios establecidos 
na Lei de Protección de Datos, e por iso son moito 
máis seguras, tanto no que se refire ao principio de 
confidencialidade, xa que só pode acceder a estas 
quen estea autorizado, á súa dispoñibilidade, xa que 
se pode acceder á información destas en calquera 
momento e dende calquera lugar, e á integridade, 
xa que non é posible alterar o contido dos datos das 
facturas sen que se saiba. Por outra banda, sempre 
se pode saber a orixe da factura, garantindo tamén 
o principio de non repudio.

Existe algún outro requisito para as facturas elec-
trónicas?
Non hai moito máis que sinalar, tan só dicir que 
o emisor se permite conservar unha copia matriz 
da factura, entendendo por copia matriz como o 
conxunto de datos e programas que permitiron a 
xeración daquela, mentres que o destinatario da 
factura, do mesmo xeito que xa ocorre coas de pa-
pel, ten que conservalas no formato orixinal no que 
fose recibida e ademais ten que asegurar tanto os 
datos coma o mecanismo de verificación de sinatura.

Teñen cuantificado canto se aforra coa factura 
electrónica?
Segundo da que se trate, a cantidade estimada de 
aforro por factura varía bastante. O estudo do que 
se partiu para cuantificalo está bastante aceptado 
no mercado e está baseado en dous tipos de custos 
diferenciados: En primeiro lugar o custo de mate-
rial, como por exemplo arquivadores, carpetas, ocu-
pación de espazo durante un mínimo de 5 anos nos 
arquivos, fotocopias, etc., e en segundo lugar, os 
custos inherentes aos traballos realizados polo per-
soal derivados da manipulación das facturas, como 
poden ser a circulación interna, o arquivado, a bus-
ca nos expedientes e arquivos, as fotocopias para a 
elaboración de duplicados etc. Tendo en cota o dito 
anteriormente, o aforro derivado polo tratamento 
de facturas electrónicas desde que se puxo en mar-
cha o sistema estaría en torno aos 120.000 euros.

OCÉANOS DE BITS PARA 

POÑERLLES FIN AOS TRAMPOSOS

Tecnoloxía galega contra a fraude documental

A imaxinación e mais a pericia dal-
gunhas fraudes é ilimitada e a con-
fianza case tamén. “En case todos 
os sitios calquera papel que ten 
unha sinatura e un cuño xa se dá 
por válido”, escandalízase Alberto 
Malvido, un dos socios fundadores 
e xerente de Bit Oceans, empresa 
asentada en Vigo que se mergulla 
nun océano de bits para desenvol-
ver solucións tecnolóxicas que evi-
ten as fraudes.

Non foron os primeiros en comba-
telas, pero si en conseguilo. So-
licitaron a patente de Fividoc, un 
software que analiza e protexe cal-
quera documento en papel ou elec-
trónico para recoñecelo e validalo 
e verificar se foi manipulado. Logo 
de catro anos de intensa investiga-
ción, un grupo de estudantes do 
departamento de Teoría do sinal e 
comunicación da Escola de Enxe-
ñeiros de Telecomunicación da Uni-
versidade de Vigo foi quen de idear 
unha fórmula capaz de lle pór fin á 
falsificación do DNI, do certificado 
de empadroamento, dun contrato 
de traballo, dunha vida laboral ou 

dun expediente universitario. Alber-
to Malvido, explica que “moitos fo-
ron os que o teñen intentado a nivel 
internacional, pero fomos nós os 
primeiros en logralo”.

Fividoc consiste nunha aplicación 
informática que vincula o documen-
to cunha marca impresa nel, de ma-
neira que cando este se verifica, ao 
escanealo desde calquera máquina 
convencional, permite detectar as 
modificacións fraudulentas que o 
orixinal puido sufrir. Os membros 
de Bit Oceans non teñen problema 
en recoñecer que a mellor forma de 
comprobar que a tecnoloxía funcio-
na son as demostracións gráficas 
que lles teñen feito aos seus clien-
tes a través da manipulación de tí-
tulos ou contratos orixinais que só a 
ferramenta foi quen de advertir.

Unha das administracións públicas 
españolas que máis problemas se 
ten atopado ao longo do tempo de-
rivados do intento da falsificación 
de documentos é o Ministerio da 
Presidencia do Estado, sobre todo 
aqueles relacionados cos trámites 

TODO PODE SER FALSO. UN CERTIFICADO DE VIDA LABORAL OU DE 

EMPADROAMENTO, UN DIPLOMA UNIVERSITARIO OU MESMO UN CON-

TRATO ESTÁN AO ALCANCE DE ALGUÉN CON MÍNIMOS COÑECEMEN-

TOS DE DESEÑO GRÁFICO. NA LOITA CONTRA ESAS FRAUDES, BIT 

OCEANS, UNHA EMPRESA GALEGA, XEROU UNHA NOVA PATENTE E XA 

TRABALLA EN NOVAS INVESTIGACIÓNS DA MAN DO SÉTIMO PROGRA-

MA MARCO

des privadas españolas e brasilei-
ras. 

Recentemente a empresa ten lanza-
do tamén a primeira plataforma di-
rixida ás universidades a través de 
Universia, a maior rede iberoameri-
cana de universidades na que se in-
tegran máis de 12.000 delas. Para 
conseguir evitar a fraude dos títu-
los que expiden, a rede que aglu-
tina as universidades de 23 países 
confiou no traballo de Bit Oceans. A 
aplicación informática asocia cada 
documento cun código impreso nel, 
único e irrepetible. Unha vez que se 
realiza a verificación da copia do 
documento orixinal a través dun 
escáner, Fividoc fai posible detectar 
as variacións que sufriu a copia con 
respecto da peza orixinal. Alber-
to Malvido explica que a precisión 
do sistema é tal que mesmo indi-
ca o sitio exacto dentro da páxina 
no que se atopa o erro ou a dife-

de Estranxeiría. Grazas á adquisi-
ción que veñen de facer da solución 
deseñada por Bit Oceans a fraude 
documental pasará a ser imposible.

Ao igual que o organismo estatal, 
son numerosas as administracións 
galegas que xa traballan con esta 

tecnoloxía horizontal que permite 
detectar a falsificación de docu-
mentos impresos, sexa cal sexa 
a súa orixe. Ata a data, decidiron 
implantar as súas solucións depu-
tacións provincias, numerosos con-
cellos como os de Vigo, Ourense ou 
Pontevedra, universidades e entida-

fividoc consiste nunha aplicación informática que vin-

cula o documento cunha marca impresa nel, de maneira 

que cando este se verifica, ao escanealo desde calquera 

máquina convencional, permite detectar as 

modificacións fraudulentas que o orixinal puido sufrir

bit oceans é unha empresa asentada en vigo e spin-off da 

súa universidade. na actualidade coordina e lidera un 

proxecto do sétimo programa marco, concretamente do 

subprograma capacities, dirixido a desenvolver un 

sistema de verificación de documentos en papel

renza con respecto do documento 
orixinal, deixando á marxe as dis-
torsións que se poidan derivar da 
impresión e mais do escaneo. 

Bit Oceans está composta por cin-
co socios e un equipo de dez tra-
balladores altamente cualificados, 
maioritariamente enxeñeiros. Na 
actualidade está inmersa nun con-
tinuo proceso de xeración de nova 
tecnoloxía que ofreza solucións a 
novos problemas, e agora tamén 
coordina e lidera un proxecto do 
Sétimo Programa Marco, concreta-
mente do subprograma Capacities, 
dirixido a desenvolver un sistema 
de verificación de documentos en 
papel. O orzamento da iniciativa as-
cende a 1.182.880 euros, dos cales 
810.000 se corresponden cunha 
achega da liña Research for the Be-
nefit of  SMEs. Tras catro anos de 
actividade intensa, os socios que 
compoñen a empresa Bit Oceans 

valoran de xeito especial o feito de 
teren sido capaces de crear unha 
tecnoloxía que valida documentos 
de xeito automático e “sen que in-
terfira o formato do documento, a 
impresora, o escaner ou o papel”, 
destaca Malvido. 

Despois dunha etapa de comerciali-
zación nacional, Bit Oceans iniciou 
un proceso de internacionalización 
para poder achegar as súas solu-
cións de verificación documental a 
países como Portugal, Francia, Mé-
xico, Ecuador, Colombia ou Brasil, 
país onde xa conseguiron vendas. 
Os recoñecementos non se fixeron 
esperar e ata o de agora xa reci-
biron o Premio Cloud Innovation 
2011 por Fujitsu, o Premio Eganet 
2010 de Administración Electróni-
ca, o Premio Aplicación TIC do ano 
2008 polo Colexio Oficial de Enxe-
ñeiros de Telecomunicación de Ga-
licia (COETG) e a distinción como 

mellor iniciativa empresarial do ano 
2008 outorgada pola Xunta de Ga-
licia. 

De cara ao futuro, amais de aco-
meter melloras continuas nos seus 
produtos, como a compulsa elec-
trónica amplamente implantada 
en deputacións, concellos e univer-
sidades, Bit Oceans traballa nun 
proxecto de innovación tecnolóxica 
cuxa orixe será a validación de do-
cumentos a través de dispositivos 
móbiles. A tecnoloxía está espe-
cialmente pensada para equipos de 
corpos de seguridade que fan ve-
rificacións a pé, como licenzas ou 
sancións, por exemplo. 

A compañía, de carácter integra-
mente innovador, está participada 
desde os seus comezos pola socie-
dade de capital risco Unirisco e xa 
ten acadado a súa patente españo-
la e a de Estados Unidos. 

RESUMO DO INFORME DE CONCLUSIÓNS 

DOS SEGUNDOS “OPENDAYS” DA 

EURORREXIÓN GALICIA-NORTE DE PORTUGAL

Os segundos Open Days da Euro-
rrexión Galicia-Norte de Portugal “A 
Cooperación Transfronteiriza como 
oportunidade ante a crise”, que se ba-
sean nos que teñen lugar cada ano en 
Bruxelas, leváronse a cabo o 10 e 11 
de xullo pasados en Santiago de Com-
postela e Guimarães. Versaron sobre 
“A Cooperación Transfronteriza como 
oportunidade de desenvolvemento en 
tempos de crise”. Foron dous días de 
presentacións das máis actuais novi-
dades sobre as futuras políticas eu-
ropeas, de posta en común de ideas, 
de proxectos, de maneiras de facer as 
cousas; unhas xornadas dedicadas á 
cooperación transfronteiriza entre Ga-
licia e Norte de Portugal. Este é un re-
sumo do informe final de conclusións.

Desde a Agrupación Europea de Coo-
peración Territorial Galicia-Norte de 
Portugal (GNP-AECT) consideramos 
importante para as rexións fronteiri-
zas establecer un fórum de discusión 
relacionado coa definición de estra-
texias integradas que fomenten un 
desenvolvemento da cohesión, sus-
tentable e inclusivo. Este evento, fi-
nanciado polo POCTEP (2007-2013), 
afrontou os seguintes obxectivos:

- Achegar información práctica e ac-
tualizada sobre as negociacións dos 
futuros Regulamentos Comunitarios 
que afectarán á Política Rexional Eu-
ropea e, xa que logo, á Cooperación 
Transfronteiriza.

- Mostrar os principais axentes da 
Eurorrexión Galicia-Norte de Portu-
gal que están traballando sobre as 
tres prioridades da Estratexia 2020, 
o crecemento intelixente, sustentable 

e integrador, mediante a presentación 
de iniciativas e proxectos de coopera-
ción como exemplo de boas prácticas 
en varios eixes estratéxicos para este 
territorio.

- Sensibilizar a sociedade da Euro-
rrexión Galicia-Norte de Portugal, 
sobre como a Cooperación Trans-
fronteiriza representa unha vía de 
crecemento económico que hai que 
explotar máis, aproveitando as forta-
lezas e mais as sinerxias existentes 
no territorio.

Os Open Days comezaron o día 10 de 
xullo no edificio da Biblioteca da Ci-
dade da Cultura en Santiago de Com-
postela, coa exposición das futuras 
perspectivas da política rexional ante 
o novo escenario financeiro europeo 
2014–2020, e de que xeito actores 
destacados da Eurorrexión Galicia-
Norte de Portugal afrontan e poden 
afrontar o desafío de centrárense nun 
crecemento intelixente e nun crece-
mento sustentable. O día 11 de xullo, 
no centro cultural Vila Flor de Gui-
marães, analizouse o futuro da coo-
peración territorial baixo a Estratexia 
Europea 2020 e expuxéronse inicia-
tivas e proxectos que tratan a priori-
dade de medrar de maneira integra-
dora. Dada a localización de ambas 
as dúas xornadas, amosouse como a 
cultura e a creatividade poden axudar 
ao desenvolvemento económico.

O desenvolvemento da Eurorrexión 
Galicia-Norte de Portugal foi refor-
zado nestes últimos tempos por un 
esforzo anovado en cooperación, 
derivado da aplicación do novo mar-
co legal comunitario para a políti-

ca rexional, mediante a creación da 
Agrupación Europea de Cooperación 
Territorial Galicia-Norte de Portugal 
(GNP-AECT), que nace da Comunida-
de de Traballo (CT-GNP), na procura 
do fomento e da promoción da coope-
ración transfronteiriza. Malia ter moi 
presente que ambas as dúas rexións 
permanecen por debaixo dos patróns 
medios de desenvolvemento da Unión 
Europea, o seu potencial de crece-
mento é considerable.

Os segundos Open Days da Euro-
rrexión tiveron un carácter marca-
damente práctico, establecendo as 
bases, durante estes dous días, dos 
futuros proxectos de cooperación 
para o período 2014–2020, de acordo 
coas novas directrices europeas. Des-
envolvéronse en varios paneis en fun-
ción das tres prioridades da Axenda 
para o crecemento e o emprego (a de-
nominada «Estratexia Europa 2020»): 
crecemento intelixente, crecemento 
sustentable e crecemento integrador. 
Unha primeira conclusión é a impor-
tancia outorgada pola Comisión Eu-
ropea á Política Territorial, sendo das 
poucas partidas nas que vai aumen-
tar o orzamento, pasando de 8.000 
millóns de euros a 11.000 millóns de 
euros e contando cun Regulamento 
propio. Outra idea relevante é o cam-
bio de actitude da Comisión, que vai 
pedir máis eficacia e máis resultados 
e por tanto se lles establecen máis 
condicións aos Estados Membros 
para dispoñeren dos fondos. Isto im-
plica ademais unha concentración de 
recursos e obxectivos, baixo o pris-
ma da Estratexia 2020, para que os 
proxectos e iniciativas teñan un maior 
impacto. Dentro da Política de Coo-

peración Territorial, a Comisión Eu-
ropea considera as AECTs como un 
instrumento principal de cooperación 
no sentido máis amplo. A coopera-
ción transfronteiriza entre Galicia e o 
Norte de Portugal ten o honor de ter 
propiciado a creación do fondo para 
a cooperación territorial: INTERREG, 
agora coñecido como POCTEP. 

O primeiro dos paneis temáticos ana-
lizou “A tecnoloxía como factor de 
desenvolvemento para o crecemento 
intelixente”, salientando a importan-
cia da I+D nos obxectivos da Estra-
texia 2020. O potencial investigador 
e de desenvolvemento tecnolóxico na 
Eurorrexión é alto e representa unha 
vía óptima para un crecemento eco-
nómico intelixente. Puidéronse coñe-
cer atractivas iniciativas como a do 
Centro de Supercomputación de Gali-
cia (CESGA) que lles dá apoio coa súa 
infraestrutura e co seu traballo investi-
gador a máis de 500 grupos de inves-
tigación e desenvolve varios dos seus 
proxectos de I+D en colaboración con 
universidades do Norte de Portugal, 
a Asociación de Investigación Meta-
lúrxica do Noroeste (AIMEN) e o seu 
centro de aplicación láser, o maior 
de España, o Centro de Computación 
Gráfica (CCG) da Universidade do 
Minho, co seu traballo de I+D aplica-
da para lles dar apoio ás pemes ou o 
Instituto de Enxeñaría de Sistemas e 
Computadores (INESC) do Porto, que 
aposta pola tecnoloxía como factor de 
desenvolvemento para o crecemento 
intelixente baseado na I+D. Mención 
especial merece o proxecto XATCO-
BEO que, liderado desde a Universi-
dade de Vigo, conseguiu desenvolver 
o primeiro satélite galego en ser lan-
zado ao espazo. 

Outro sector con gran protagonismo 
foi o turismo, onde a Eurorrexión é 
unha potencia. No panel “A Contri-
bución do sector do turismo para o 
crecemento sustentable” amosouse 
como os recursos da Eurorrexión fan 
do turismo un dos seus principais 

INFORME

eixes de actividade económica, per-
mitindo xerar riqueza sen esgotar os 
recursos, desenvolvendo unha estra-
texia sustentable. 

Dentro das posibilidades que a Euro-
rrexión ofrece para o turismo orienta-
do cara a un crecemento sustentable, 
salienta a vertente cultural. Á Cidade 
da Cultura, non só como centro de 
atracción de visitantes, senón tamén 
como espazo físico onde converxen 
iniciativas públicas e privadas para 
un novo modelo de crecemento ba-
seado na creatividade, úneselle Gui-
marães, Capital Europea da Cultura 
2012. Outro exemplo destacable é a 
Fundación Serralves, foco cultural e 
de creación de actividade económica. 
Cómpre mencionar tamén o esforzo e 
os froitos da cooperación local trans-
fronteiriza, como a da Eurocidade 
Tui-Valença, que traballa de maneira 
conxunta para conseguir un maior 
desenvolvemento económico susten-
table, tanto no turismo coma noutros 
campos de actuación.

No Panel “Desafíos e oportunidades 
para un crecemento integrador” fíxo-
se evidente que o desenvolvemento 
dun crecemento integrador necesita, 
para alcanzar o éxito, un alto grao de 
coordinación a nivel de institucións e 

a nivel de proxectos. A importancia de 
contar con socios cos que unir forzas 
para resolver problemas comúns é un 
concepto cada vez máis arraigado en 
Europa. Nesta liña, o fomento dunha 
economía con alto nivel de emprego e 
que teña cohesión social e territorial 
pasa por un traballo conxunto cons-
tante, que sexa capaz de transformar, 
de desenvolver, a economía e tamén a 
sociedade.

Como xa se amosou durante estas xor-
nadas, a Eurorrexión Galicia-Norte de 
Portugal é pioneira en moitos proxec-
tos en diversos sectores. Un deles é 
o estudo e o desenvolvemento das 
Industrias Culturais e Creativas, que 
se poden tomar como exemplo e re-
sumo destes segundos Open Days. As 
ICC son un motor de crecemento, de 
innovación e de creatividade e están 
avanzando cara a un futuro centrado 
na produción cultural, na difusión, na 
comunicación e na internacionaliza-
ción. A cooperación transfronteiriza 
neste sector está xa achegando no-
tables resultados. Con perseveranza 
no traballo e adaptándose ás novas 
características e condicionantes do 
período de programación comunita-
ria 2014-2020, seguirá medrando, 
achegando cada vez máis ao tecido 
económico e social da Eurorrexión.

Inauguración en Santiago dos segundos Opendays da Eurorrexión

A VIDA DO POLÍTICO ITALIANO 

ALTIERO SPINELLI É UN PARA-

LELISMO DO QUE FOI A CONS-

TRUCIÓN DA ENTIDADE POLÍTICA 

EUROPEA GRAZAS Á SÚA APOS-

TA POLO FEDERALISMO, DEMA-

SIADO RUPTURISTA PARA O SEU 

TEMPO, PERO INSPIRADORA 

PARA A POSTERIOR CONSOLIDA-

CIÓN DOS TRATADOS QUE CON-

FORMARON A UNIÓN EUROPEA 

NOS ANOS OITENTA E NOVENTA 

DO PASADO SÉCULO

ALTIERO SPINELLI

O AUDAZ PALADÍN DO 

FEDERALISMO EUROPEO

do seu propio país. Dicía que as di-
plomacias eran de por si antieuro-
peístas, por seren preservadoras da 
soberanía nacional, algo que segun-
do a súa opinión había que ceder 
para construír Europa.

A comezos dos anos 70, Spinelli 
asumiu o cargo de Comisario para 
a Política Industrial na Comisión 
Europea durante 6 anos. Participou 
tamén como relator para a Comi-
sión do Informe Tindemans, no que 
se deron os primeiros pasos para 
a reforma da Comunidade Euro-
pea. No ano 1979, nas que foron 
as primeiras eleccións directas ao 
Parlamento Europeo por sufraxio 
universal, Spinelli foi elixido depu-
tado e formou un grupo de cole-
gas de distintos partidos coñecido 
como “Club do Crocodilo”, o nome 
do restaurante de Estrasburgo que 
frecuentaban. Impulsaron unha re-
forma nos Tratados da Comunidade 
Económica Europea, de facto unha 
Constitución.

Spinelli acadou no ano 1984 un dos 
seus obxectivos, a aprobación do 
Proxecto de Tratado da Unión Eu-
ropea, tamén alcumado como Plan 
Spinelli, base da Acta Única Euro-
pea de 1986 e do Tratado de Maas-
tricht de 1992 polo que se creou a 
UE. Non todas as súas ideas chega-
ron a realizarse, pero si que inspi-
raron numerosos cambios. Sempre 
audaz ata a súa morte, Spinelli bus-
cou novas estratexias cara á Unión 
Política no marco da Comisión de 
Asuntos Institucionais do Parla-
mento Europeo. Tras a súa morte, 
o edificio principal do Parlamento 
leva o seu nome. E o movemento fe-
deralista europeo segue a xuntarse 
de xeito periódico na illa de Vento-
tene.

Durante o resto dos anos corenta 
e a década de 1950, Spinelli con-
verteuse nun firme defensor da 
causa federalista para unha Europa 
unida. Neste período criticou a falta 
de progreso nos esforzos por alcan-
zar a integración europea. Cría que 
a cooperación intergobernamental 
con plena soberanía nacional en 
organizacións como a OCDE e o 
Consello de Europa non abondaba. 
Por iso defendía con decisión unha 
maior integración. Na asesoría do 
Ministerio de Asuntos Exteriores 
italiano a finais dos anos 60, en-
frontouse duramente á diplomacia 

Foi nun papel de fumar no que un 
pequeno grupo de prisioneiros es-
cribiron no mes de xuño de 1941 
o manifesto de Ventotene. Nesa 
illa do Mar Tirreno fronte á costa 
napolitana estaba confinado entre 
outros Altiero Spinelli (1907-1986), 
un dos redactores do que moitos 
consideran o documento embriona-
rio dun novo movemento federalista 
europeo.

Spinelli propuña unha Federación 
Europea de Estados que fixese po-
sible unha paz por moitos anos, 
un contrapeso ao nacionalismo. 

PAIS E NAIS DE EUROPA

